
2020 йил 25 январдан чиқа бошлаган       

Ўзбекистон  Республикаси Президенти 
Матбуот хизмати сурати.

Ўзбекистон Республикаси Президентининг
қ а Р о Р и

Давоми 2-бетда

Давоми 2-бетда

Мамлакатимизда сўнгги йиллар-
да оналар ва болалар саломатли-
гини муҳофаза қилиш ҳамда аҳо-
лининг репродуктив саломатлигини 
янада мустаҳкамлаш борасида кенг 
қамровли тадбирлар амалга оширил-
моқда. Хусусан, 2017-2022 йилларда 
оналар ўлими кўрсаткичи 1,5 бара-
варга, гўдаклар ўлими эса 1,3 бара-
варга камайишига эришилди.

Кам учрайдиган (орфан) ва бош қа 
ирсий-генетик касалликларга чалин-
ган болаларни  бепул дори  воситалари, 

тиббий буюмлар ва махсус озиқ-
овқат маҳсулотлари билан таъмин-
лаш жорий этилиб, уларга тиббий 
ва ижтимоий ёрдам кўрсатиш кўлами 
кенгайтирилди.

Туман (шаҳар) тиббиёт бирлашма-
ларида болалар анестезиология- 
реанимация бўлимлари ҳамда ке-
чаю кундуз шошилинч тиббий ёрдам 
кўрсатувчи педиатрия постлари, шу-
нингдек, поликлиникаларда болалар 
бўлимлари ташкил этилди.

ОНАЛАР ВА БОЛАЛАР САЛОМАТЛИГИНИ 
МУ²ОФАЗА ¯ИЛИШ, А²ОЛИНИНГ РЕПРОДУКТИВ 

САЛОМАТЛИГИНИ МУСТА²КАМЛАШ 
ЧОРА-ТАДБИРЛАРИ Тª¡РИСИДА

Миллий спорт турлари ва халқ 
 ўйинларини янада ривожлантириш ва 
оммалаштириш масалалари юзасидан 
фикр алмашилди.

Учрашув аввалида Билол Эрдоған 
Ўзбекистон етакчисига Туркия Прези-
денти Режеп Таййип Эрдоғаннинг са-
ломи ва энг эзгу тилакларини етказди.

Илк бор Хива шаҳрида дунёнинг  
60 дан зиёд мамлакатидан қарийб  
2 минг нафар спортчи иштирокида ўт-
казилаётган Халқаро этноспорт фести-
вали қўллаб-қувватлангани ва юксак 
даражада ташкил этилгани учун сами-
мий миннатдорлик билдирилди.

Суҳбатда қўшма “йўл харитаси” 
асосида таълим дастурларини ишлаб 
чиқиш, тажриба алмашиш, мутахас-
сислар, мураббий ва ҳакамларни 
тайёрлаш, ёшларни  этноспортга кенг 
жалб қилиш бўйича ҳамкорликни кен-
гайтириш масалалари кўриб чиқилди.

ЎзА 

ЭТНОСПОРТНИ ОММАЛАШТИРИШ 
СО²АСИДА ХАЛ¯АРО ²АМКОРЛИКНИ ЯНАДА 
КЕНГАЙТИРИШ МУ²ИМЛИГИ ТАЪКИДЛАНДИ
Ўзбекистон Республикаси Президенти Шавкат Мирзиёев 8 сентябрь куни 

Бутунжаҳон этноспорт конфедерацияси раиси Нажмиддин Билол Эрдоған 
бошчилигидаги делегацияни қабул қилди.

Иқтисодиётга инвестиция ва илғор 
технологиялар фаол жалб этилаётгани 
натижасида саноат изчил ривожлан-
моқда. Жорий йилнинг етти ойида юр-
тимизда саноат маҳсулотлари ҳажми 
5,7 фоизга ўсиб, 345 триллион сўмга 
етган. Бу кўрсаткич электр техникаси 
саноатида 46 фоиз, енгил автомобил-
ларда 16 фоиз, қурилиш материалла-
ри тармоғида 12 фоиз, тайёр кийим- 
кечак ишлаб чиқаришда 11 фоизни 
ташкил қилган.

Иш тўғри йўлга қўйилган жойларда 
ўзгариш бўлмоқда. Хусусан,  саноат 
кўрсаткичи Бандихонда 45 фоиз, 
 Китобда 19 фоиз, Қизириқда 18 фоиз, 
Кегейлида 14 фоиз ўсган. Шу каби  
25 та туман ва шаҳарда саноат ҳажми 
10 фоиздан зиёд кўпайган.

Умуман, йил бошидан буён мамла-
катимиз бўйича 2 мингта янги саноат 
лойи ҳаси ишга туширилиб, йил якунига-
ча қўшимча 1 триллион сўмлик маҳсулот 
ишлаб чиқариш имкони яратилди.

Мисол учун, “Пистали” олтин конида 
янги металлургия заводи муддатидан 
олдин қувватга киритилгани ҳисобига, 
шу йилнинг ўзида қўшимча 840 мил-
лиард сўмлик маҳсулот ишлаб чиқа-
рилади. Заводдаги қарийб 50 миллион 
долларлик ускуналар саноат коопера-
цияси асосида ўзимизда тайёрланган.

Лекин ҳамма тармоқ ва ҳудудда 
ҳам имкониятлардан тўлиқ фойдала-
нилмаяпти. 34 та туман ва шаҳарда 
саноат маҳсулотлари ишлаб чиқариш 
ҳажми ўтган йилга нисбатан пасайган. 
Айрим тармоқларда, жумладан, фар-
мацевтика, чарм-пойабзал, тўқимачи-
лик саноатида ишлаб чиқариш ва экс-
порт суръати секинлашган.

Йиғилишда қайд этилганидек, соҳада 
янги имконият ва захираларни аниқлаш 
учун ҳудудларга ишчи гуруҳлар юборил-
ган. Мисол учун, Тошлоқ туманида 23 та 
корхона қувватларини тиклаш ва 22 та 

Ҳурматли фестиваль қатнашчи-
лари!

Қадрли дўстлар!
Хонимлар ва жаноблар!
Барчангизни бутун дунёда очиқ 

осмон остидаги музей сифатида 
шуҳрат қозонган, кўҳна ва бетакрор 
Хива шаҳрида Халқаро этноспорт 
фестивалининг очилиши билан чин 
қалбимдан самимий табриклайман.

Юртимизда биринчи бор ўткази-
лаётган ушбу анжуманда ЮНЕСКО, 
ТУРКСОЙ, Бутунжаҳон этноспорт 
конфедерацияси ҳамда унга аъзо 
давлатлар вакиллари, шунингдек,  
63 та мамлакатдан қарийб 930 на-
фар этноспорт намояндалари, 
 оммавий ахборот воситалари ходим-
лари иштирок этаётгани фестивалга 
дунё миқёсида қизиқиш ва эътибор 
нақадар катта эканини яққол кўрса-
тиб турибди.

Мазкур халқаро анжуманнинг уч 
минг йилдан зиёд шонли ўтмишга 
эга бўлган Хоразм заминида ўтка-
зилаётгани албатта бежиз эмас. Бу 
қутлуғ воҳа бизнинг бой тарих ва ма-
даниятимиз, миллий қадриятлари-
мизнинг қадимий бешикларидан би-
ридир. Ушбу диёрдан етишиб чиққан 
Нажмиддин Кубро, Жалолиддин 
Мангуберди, Паҳлавон Маҳмуд син-
гари мард ва жасур аждодларимиз, 
моҳир саркардаларимиз билан биз 
ҳақли равишда фахрланамиз.

Маълумки, халқнинг тарихи, мил-
лий қадрият ва анъаналарини ўзида 
мужассам этадиган этноспорт турла-
ри ёш авлодни Ватанга муҳаббат ва 
садоқат руҳида, жисмоний ва маъна-
вий етук инсонлар этиб тарбиялаш, 
дунё давлатлари билан дўстона 
алоқаларни мустаҳкамлашда беқиёс 
аҳамиятга эга.

Шу боис, мамлакатимизда мил-
лий халқ ўйинларини тарғиб этиш 
ва  оммалаштириш, бу йўналишда 
халқаро ҳамкорликни кучайтириш-
га алоҳида эътибор қаратилмоқда. 
Кейинги йилларда бу борада қатор 
қарорлар, жумладан, Этноспорт 
турларини 2025 йилгача омма-
лаштириш ва ривожлантириш 
 дастури қабул қилинди.

Айниқса, миллий спорт турла-
ри бўйича уч босқичли мусобақа-
лар тизими ташкил этилгани, Тош-
кент шаҳрида ҳар йили бир марта 
 этноспорт турлари бўйича респуб-
лика фестивали, Хива шаҳрида эса 

икки йилда Халқаро этноспорт фес-
тивалини ўтказиш йўлга қўйилгани 
бу борадаги муҳим амалий қадамла-
римиздир.

Юртимизда ҳар бир туман ва 
шаҳарнинг ўзига хос хусусиятидан 
келиб чиқиб, миллий спорт турлари 
ва халқ ўйинларини оммалаштириш 
ва ривожлантириш, спорт мусобақа-
ларини ташкил этиш бўйича ҳудудий 
дастурлар қабул қилинди.

Айрим этноспорт турлари бўйича 
бошқарув тизими ҳамда спортчи ва 
тренерлар захираси шакллантирил-
гани, мусобақаларни доимий ўтка-
зиш ва уларни молиялаштириш жо-
рий этилгани бу соҳадаги ишларни 
мунтазамлик асосида олиб бориш 
имконини бермоқда.

Ёш авлод ўртасида миллий спорт 
турлари ва халқ ўйинларини омма-
лаштиришга катта аҳамият берил-
моқда. Ушбу йўналишда малакали 
мутахассислар тайёрлаш, илмий 
тадқиқотлар олиб бориш масалала-
ри ҳам эътиборимиз марказида бў-
либ келмоқда.

Бу борадаги ишларни изчил да-
вом эттирган ҳолда, юртимизда мил-
лий спорт турлари ва халқ ўйинлари 
рўйхатлари шакллантирилди, ўзбек 
курашини ЮНЕСКОнинг этноспорт 
миллий ўйинлари номоддий мада-
ний мероси рўйхатига киритиш чора-
лари кўрилмоқда.

Ҳурматли анжуман иштирокчила-
ри!

Фурсатдан фойдаланиб, ушбу 
фестивалдаги иштирокингиз учун 
сиз, азизларга, хорижий давлатлар-
нинг муҳтарам элчиларига, халқаро 
ташкилотлар вакилларига самимий 
миннатдорлик билдираман.

Ишончим комил, биргаликдаги 
саъй-ҳаракатларимиз билан бу фес-
тиваль дунёдаги нуфузли спорт ан-
жуманлари қаторидан муносиб ўрин 
эгаллайди.

Фестиваль доирасида ўтказила-
диган спорт мусобақа лари, халқа-
ро турнир, жаҳон чемпионатлари ва 
конференция ишига муваффақият 
тилайман.

Барчангизга сиҳат-саломатлик, 
оилавий бахт, янги ютуқ ва зафарлар 
ёр бўлсин! 

Шавкат МИРЗИЁЕВ, 
Ўзбекистон Республикаси 

Президенти

ХАЛ¯АРО ЭТНОСПОРТ 
ФЕСТИВАЛИ 

ИШТИРОКЧИЛАРИГА

янги лойиҳани тезлаштириш ҳисобига 
йил якунигача қўшимча 1 триллион сўм-
лик маҳсулот ишлаб чиқариш мумкинли-
ги аниқланган.

Яна бир имконият — туманларда 
саноат кооперациясини кенгайтириб, 
импорт ўрнини босувчи маҳсулотлар 
ишлаб чиқариш.

Масалан, Олмалиқ кон-металлургия 
комбинати маҳаллий саноат корхона-
лари билан кооперацияни йўлга қўйиб, 
полимер, қуйма эҳтиёт қисмлар, кимё-
вий реагент каби 1 триллион сўмлик 
маҳсулотлар олмоқда. Худди шундай 
имкониятлар Андижон, Қашқадарё, 
Навоий, Самарқанд ва Хоразмда ҳам 
бор.

Ишлаб чиқариш барқарорлигидаги 
асосий масалалардан бири — энер-
гия таъминоти. Шу боис, Бош вазир 
раҳбарлигидаги комиссияга қўшимча 
ишлаб чиқаришни ҳисобга олган ҳол-
да, ҳудудларнинг ойма-ой энергия 
балансини ишлаб чиқиш вазифаси 
қўйилди. Саноат корхоналарини ол-
диндан хабардор қилмасдан туриб, 
электр таъминотидан узиш мумкин 
эмаслиги қатъий кўрсатиб ўтилди.

Йил якунигача 232 та маҳаллий са-
ноат корхонасида маҳсулот ҳажмини 
ошириш, 210 та йирик саноат лойиҳа-
сини тўлиқ ишга тушириш зарурлиги 
қайд этилди. Саноат жамғармасидан 
самарали фойдаланиш, зарар кўриб 
ишлаётган саноат корхоналарини 
соғломлаштириш, экспортчиларга 
транс порт жиҳатидан кўмаклашиш 
 борасида топшириқлар берилди.

Йиғилишда тармоқ раҳбарлари ва 
вилоят ҳокимлари йил якунигача мўл-
жалланган ишлаб чиқариш ва экспорт 
кўрсаткичлари, саноат корхоналарини 
куз-қиш мавсумида энергия ресурсла-
ри билан таъминлаш чоралари бўйича 
ахборот берди.

ЎзА

САНОАТ МА²СУЛОТЛАРИНИ 
КªПАЙТИРИШ 

ЧОРА-ТАДБИРЛАРИ 
МУ²ОКАМА ¯ИЛИНДИ

Президент Шавкат Мирзиёев раислигида 8 сентябрь 
куни тармоқ ва ҳудудларда саноат маҳсулотлари 

ишлаб чиқаришни ошириш чора-тадбирлари 
муҳокамаси бўйича видеоселектор йиғилиши 

ўтказилди.

фестиваль

Халқ ўйинлари, миллий 
спорт турлари фалсафаси 
одам авлодларининг асл 
қадриятий шаклланиш 
йўлидан сўзлайди. 
Уларнинг ҳар бирида 
ҳаётий оҳанг бор, 
яратувчанлик ва табиатга 
ошнолик руҳи кезади. 

ДУНЁ ХАЛ¯ЛАРИНИ ЭЗГУЛИК ЙªЛИДА 
БИРЛАШИШГА КАТТА ЧА¯ИРИ¯

7–10 сеНтяБРь кУНлаРи Хива ШаҳРидаги “ичаН қалъа” МажМУасида 
БиРиНчи ХалқаРо ЭтНосПоРт фестивали БЎлиБ ЎтМоқда

Азалий ҳақиқат шуки, дунё 
халқлари турмуш тарзи, орзу-хаёл-
лари ва умидлари буюк табиат қону-
ниятлари асосида шаклланиб кел-
ган. Тоабад шундай бўлиб қолишига 
шубҳа йўқ. Этник жиҳатдан ривож-
ланиш ҳам шу олтин қоида тамо-
йилларига асосланган. Бу жиҳатлар 
ҳар бир халқнинг заколик хислати ва 
тирикликдан завқланиш анъанасига 
ҳамоҳанг тарзда миллий ўйинларда 
акс этиб бораверади. 



Бошланиши 1-бетда

Бошланиши 1-бетда

2023 йил 9 сентябрь, 184-сон Сиёсат2

Этноспорт фестивалининг нажмиддин 
Кубро, султон жалолиддин мангуберди, 
паҳлавон маҳмуд Каби улуғ боболаримиз 
вояга етган, улғайиб юрт қўриқлаган 
аждодларимиз яшаб ўтган Хоразм 
заминида ўтКазилаётгани замирида ҳам 
Катта ҳаётий ҳиКмат бор. 

фестиваль

Барча “тиббиёт бригадалари” тар-
кибига қўшимча педиатрия ҳамши-
раси ва доя штатлари ажратилди. 
Болалар, ҳомиладор ва туғиш ёши-
даги аёлларни зарур витамин ком-
плекслари, йод препарати, темир 
ва фолий кислотаси билан бепул таъ-
минлаш жорий этилди.

Аҳолининг репродуктив саломатли-
гини мустаҳкамлаш, оналар ва бола-
лар саломатлигини муҳофаза қилиш, 
тиббиёт муассасаларининг самарали 
бошқарув тизимини яратиш мақсади-
да:

1. Соғлиқни сақлаш вазирлигининг 
2023 йил 1 октябрдан бошлаб:

Республика ихтисослаштирилган аку-
шерлик ва гинекология илмий- амалий 
тиббиёт маркази, Республика аҳоли реп-
родуктив саломатлиги  маркази, Респуб-
лика “Она ва бола скрининг” маркази 
негизида Респуб лика ихтисослашти-
рилган она ва бола саломатлиги ил-
мий-амалий тиббиёт марказини (ке-
йинги ўринларда — Марказ);

ҳудудий перинатал, аҳоли репродук-
тив саломатлиги ҳамда “Она ва бола 
скрининг” марказлари негизида Мар-
казнинг 14 та ҳудудий филиалларини 
ташкил этиш тўғрисидаги таклифларига 
розилик берилсин.

2. Қуйидагиларни назарда тутувчи 
оналар саломатлигини муҳофаза қи-
лишнинг такомиллаштирилган тиббий 
профилактика ва патронаж тизими 
жорий қилинсин:

а) бирламчи тиббий-санитария ёр-
дами муассасаларида “тиббиёт брига-
далари”:

ўзларига бириктирилган ҳудудларда 
ҳомиладор аёлларни аниқлайди, уларни 
ҳисобга олиш ва даврий тиббий кўрик-
дан ўтишини ташкил этади;

туман (шаҳар) кўп тармоқли мар-
казий поликлиникаларининг “Аёллар 
маслаҳатхонаси” бўлими билан бирга-
ликда ҳомиладор аёллар ҳолатини дои-
мий мониторинг қилиб боради ҳамда 
хавф омиллари аниқланганда Марказ-
нинг ҳудудий филиалларига юборади;

туғуруқдан кейинги даврда она ва 
боланинг даврий патронажини олиб 
боради ҳамда исталмаган ҳомиладор-
ликнинг олдини олиш чораларини кўра-
ди;

репродуктив ёшдаги аҳоли ва ҳомила-
дор аёллар ўртасида тиббий маданият, 
касалликлар профилактикаси ва соғлом 
оилани режалаштириш бўйича тарғибот 
ишларини олиб боради;

б) Марказнинг Қорақалпоғистон 
Рес публикаси, вилоятлар ва Тошкент 
шаҳридаги ҳудудий филиаллари:

хавф омиллари аниқланган аёл-
ларни тиббий текширувдан ўтказади, 
уларни даволайди ҳамда зарур ҳоллар-
да республика даражасидаги тиббиёт 
муассасаларига йўналтиради;

никоҳланувчилар, ҳомиладор ва 
туғиш ёшидаги аёллар ҳамда чақа-
лоқларни молекуляр тиббий-генетик 
текширувлардан ўтказади;

ирсий касалликлар аниқланган бо-
лаларни махсус дори воситалари ва 
озиқ-овқат маҳсулотлари билан таъ-
минлайди;

соғлом оилани режалаштириш 
ҳамда исталмаган ҳомиладорликнинг 
олдини олиш чора-тадбирларини амал-
га оширади;

в) Республика перинатал маркази:
эрта туғуруқ хавфи бўлган ҳомиладор-

ларга, шунингдек, муддатига етмасдан 
(22-28 ҳафталик) туғилган чақалоқларга 
барча турдаги тиббий хизматлар кўрса-
тади;

алоҳида тиббий кўрсатмаларга асо-
сан ҳомиладорлар ва чақалоқларга Мар-
казнинг ҳудудий филиалларида консуль-
татив ёрдам беради ҳамда зарур ҳол-
ларда уларга тиббий стационар ёрдам 
кўрсатади;

г) Марказ:
республика, ҳудудий тиббиёт муас-

сасалари ҳамда туман (шаҳар) тиббиёт 
бирлашмаларида ҳомиладор аёллар 
ва янги туғилган болалар скрининги, 
шунинг дек, репродуктив ёшдаги аҳоли 
орасида экстрагенитал, туғма ва ирсий 
касалликлар профилактикаси, диагнос-
тикаси, даволаш ва реабилитацияси 
бўйича ихтисослаштирилган ҳамда 

юқори технологик диагностика ва да-
волаш амалиётларини жорий этади;

акушерлик-гинекология, тиббий-ге-
нетик маслаҳат, соғлом оилани режа-
лаштириш, молекуляр-генетик текширув, 
пластик ва эстетик гинекология, ёрдамчи 
репродуктив технологиялар хизматлари-
ни ташкил этади ва ушбу йўналишдаги 
ишларни мувофиқлаштиради;

репродуктив ёшдаги аҳоли, ҳомила-
дор аёллар ва янги туғилган болаларга 
малакали тиббий хизмат кўрсата ола-
диган кадрлар тайёрлаш ҳамда қайта 
тайёрлашда иштирок этади;

репродуктив ёшдаги аҳоли, ҳомила-
дор аёллар, янги туғилган болалар ка-
салликлари бўйича фундаментал, ама-
лий ва инновацион илмий изланиш 
ва тадқиқотлар олиб бориш, уларнинг 
натижаларини кенг жорий этиш бўйича 
таклифлар ишлаб чиқади;

ўсмирлар орасида репродуктив 
 аъзолар патологиясининг олдини 
олиш бўйича тиббий-профилактика тад-
бирларини ташкил этади;

хорижий илмий-тадқиқот тиббиёт 
марказлари, клиникалар ва таълим 
муас сасалари билан ҳамкорликда қўш-
ма илмий лойиҳаларни амалга оширади;

соғлом оилани шакллантириш, она-
лар ва болалар саломатлигини муҳофа-
за қилишда илғор усуллар ва техно-
логияларни йўлга қўйиш, туғма ҳамда 
ирсий касалликларни эрта перинатал 
ва неонатал даврда аниқлаш, болалар 
ўлими ва туғма ногиронликнинг олди-
ни олиш чораларини кўради.

Соғлиқни сақлаш вазирлиги 2023 йил  
1 октябрдан бошлаб бирламчи тиб-
бий-санитария ёрдами муассасалари му-
тахассисларини жорий этилаётган янги 
тизим бўйича ўқитишни ташкил қилсин.

3. Белгилансинки:
а) Марказ Республика аҳоли репро-

дуктив саломатлиги маркази, Республи-
ка “Она ва бола скрининг” маркази ҳамда 
Республика ихтисослаштирилган аку-
шерлик ва гинекология илмий-амалий 
тиббиёт марказининг;

Марказнинг ҳудудий филиаллари те-
гишинча ҳудудий перинатал, аҳоли реп-
родуктив саломатлиги ҳамда “Она ва 

бола скрининг” марказларининг барча 
ҳуқуқлари, мажбуриятлари ва шартнома-
лари бўйича ҳуқуқий вориси ҳисоблана-
ди;

б) Марказ ва унинг ҳудудий филиал-
лари туғуруққа кўмаклашиш соҳасидаги 
тиббиёт муассасалари фаолиятига услу-
бий жиҳатдан раҳбарлик қилади;

в) янги ташкил этилаётган Марказ 
таркибидаги аҳоли репродуктив сало-
матлиги ва скрининг хизматига Респуб-
лика аҳоли репродуктив саломатлиги 
маркази ҳамда Республика “Она ва бола 
скрининг” маркази учун амалда белги-
ланган молиялаштириш тартиби сақлаб 
қолинади;

г) Марказнинг электрон навбат асо-
сида даволанишга йўналтириладиган ва 
имтиёзли тоифага кирувчи беморларни 
даволаш харажатлари Давлат тиббий 
суғуртаси жамғармаси орқали қоплаб бе-
рилади.

4. Қуйидагилар:
Оналар ва болалар ҳамда аҳоли реп-

родуктив саломатлигини муҳофаза қи-
лиш хизматини янада ривожлантириш 
бўйича чора-тадбирлар дастури 1-ило-
вага мувофиқ;

2023-2027 йилларда болаларда туғма 
ва ирсий касалликларни эрта аниқлаш 
дастури 2-иловага мувофиқ;

2023-2027 йилларда туғуруқ ком-
плексларида қўшимча киритиладиган 
туғуруқ ўринлари сони 3-иловага муво-
фиқ;

Ҳудудий тиббиёт муассасалари учун 
харид қилиниши режалаштирилган тиб-
бий жиҳозлар тақсимоти 4, 4а — 4о-ило-
валарга мувофиқ тасдиқлансин.

5. Ҳудудларда оналар ва болалар 
саломатлигини муҳофаза қилиш, аҳо-
лининг репродуктив саломатлигини мус-
таҳкамлаш чора-тадбирлари дастурини 
амалга ошириш бўйича алоҳида “йўл ха-
риталари” тасдиқланганлиги маълумот 
учун қабул қилинсин.

Қорақалпоғистон Республикаси Ва-
зирлар Кенгаши Раиси, вилоятлар 
ва Тошкент шаҳри ҳокимларига “йўл ха-
риталари”да белгиланган тадбирларни 
ўз вақтида ва самарали ижро этиш юза-
сидан шахсий масъулият юклансин.

6. Соғлиқни сақлаш вазирлиги 2024 
йил 1 сентябрга қадар Марказда замо-
навий ҳамда халқаро талабларга жавоб 
берадиган энг илғор диагностика ва да-
волаш стандартларини амалиётга жорий 
этиб, ёрдамчи репродуктив техноло-
гиялар усулларини йўлга қўйсин.

7. Белгилаб қўйилсинки:
Марказ ёрдамчи репродуктив техно-

логиялар усулларини қўллаш бўйича 
замонавий клиник протоколлар ва стан-
дартлар ишлаб чиқади ҳамда ушбу йўна-
лишдаги барча тиббиёт ташкилотлари 
фаолиятини услубий жиҳатдан муво-
фиқлаштиради;

2024 йил 1 октябрдан бошлаб ҳар 
йили 100 тагача имтиёзли тоифага 
кирувчи шахсларга давлат ва нодав-
лат тиббиёт ташкилотлари томонидан 
ёрдамчи репродуктив технологиялар 
усуллари муваффақиятли қўлланганда 
ушбу амалиётни амалга ошириш билан 
боғлиқ харажатлар Давлат бюджети 
маблағлари ҳисобидан Давлат тиббий 
суғуртаси жамғармаси орқали қоплаб 
берилади.

Соғлиқни сақлаш вазирлиги уч ой муд-
датда бепуштлик сабабли фарзандсиз 
бўлган оилаларга, шу жумладан, имти-
ёзли тоифага кирувчи шахсларга нисба-
тан ёрдамчи репродуктив технологиялар 
усулларини қўллаш тартибини Вазирлар 
Маҳкамасига киритсин.

8. Соғлиқни сақлаш вазирлиги Ўзбе-
кистон Миллий телерадиокомпанияси 
билан биргаликда соғлом оилани шакл-
лантириш, оналар ва болалар саломат-
лигини муҳофаза қилиш, туғма ҳамда 
ирсий касалликларни эрта перинатал ва 
неонатал даврда аниқлаш, болалар ўли-
ми ва туғма ногиронликни камайтириш, 
туғма ва ирсий касалликларга чалинган 
болалар туғилишининг олдини олиш аҳа-
мияти ва зарурати тўғрисида аҳоли ора-

сида кенг тушунтириш ишларини ташкил 
этиш чораларини кўрсин.

9. Қуйидагилар 2026 йил 1 январга 
қадар божхона божидан озод қилинсин:

ушбу қарорга 1- ва 2-иловаларга 
мувофиқ тасдиқланган дастурлар дои-
расида Соғлиқни сақлаш вазирлиги ва 
“Соғлом авлод учун” ҳукуматга қарашли 
бўлмаган халқаро хайрия фонди томони-
дан Ўзбекистонда ишлаб чиқарилмайди-
ган, белгиланган тартибда тасдиқланган 
рўйхат бўйича четдан олиб кириладиган 
юқори технологик диагностика тиббиёт 
ускуналари, бутловчи буюмлар, реагент-
лар, зарур материаллар, дори восита-
лари ва болалар учун махсус озиқ-овқат 
маҳсулотлари;

фенилкетонурияга чалинган болалар 
учун Ўзбекистон Республикасида ишлаб 
чиқарилмайдиган махсус озиқ-овқат маҳ-
сулотлари.

10. Ўзбекистон Республикаси Прези-
дентининг айрим қарорларига 5-иловага 
мувофиқ ўзгартиришлар киритилсин.

11. Соғлиқни сақлаш вазирлиги ман-
фаатдор вазирлик ва идоралар билан 
биргаликда бир ой муддатда қонунчилик 
ҳужжатларига ушбу қарордан келиб чиқа-
диган ўзгартириш ва қўшимчалар тўғри-
сида Вазирлар Маҳкамасига таклифлар 
киритсин.

12. Мазкур қарорнинг ижросини сама-
рали ташкил қилишга масъул ва шахсий 
жавобгар этиб соғлиқни сақлаш вазири 
А.Ш.Иноятов  ҳамда соғлиқни сақлаш ва-
зири ўринбосари И.Э.Баситханова бел-
гилансин.

Қарор ижросини муҳокама қилиб 
бориш, ижро учун масъул идоралар 
фаолиятини мувофиқлаштириш ва 
назорат қилиш Ўзбекистон Республи-
каси Бош вазири А.Н.Арипов зимма-
сига юклансин.

Ўзбекистон Республикаси Президентининг
қ а Р о Р и

ОНАЛАР ВА БОЛАЛАР САЛОМАТЛИГИНИ МУ²ОФАЗА ¯ИЛИШ, А²ОЛИНИНГ 
РЕПРОДУКТИВ САЛОМАТЛИГИНИ МУСТА²КАМЛАШ ЧОРА-ТАДБИРЛАРИ Тª¡РИСИДА

Ўзбекистон Республикаси
         Президенти                                  Ш. МИРЗИЁЕВ

Тошкент шаҳри,
2023 йил 8 сентябрь

Кўҳна ва навқирон Хоразм замини шу 
кунларда инсониятнинг ана шундай тад-
рижий даҳосига мезбонлик қилмоқда. 
Таъбир жоиз бўлса, дунё халқлари ўт-
миши, бугуни ва келажак моҳиятини бир-
лаштиришни мақсад қилган.

Гап шундаки, жорий йил 7-10 сен-
тябрь кунлари Хива шаҳридаги “Ичан 
қалъа” мажмуасида илк бор Халқаро 
этноспорт фестивали бўлиб ўтяпти. 
Унда 63 давлатдан қарийб 930 нафар эт-
носпорт намояндалари, шунингдек, Бу-
тунжаҳон этноспорт конфедерацияси ва 
унга аъзо давлатлар ҳукумат вакиллари, 
халқаро спорт федерациялари раҳбар-
лари, маҳаллий ва хорижлик сайёҳлар 
иштирок этмоқда.

Президентимиз 2022 йил 25 май 
куни имзолаган “Этноспорт турлари-
ни оммалаштириш ва ривожлантириш 
чора-тадбирлари тўғрисида”ги қарори-
да ҳар икки йилда бир маротаба Хива 

шаҳридаги “Ичан қалъа” мажмуасида 
Халқаро этноспорт фестивалини ўт-
казиш белгиланган эди. Бу йил Хо-
размнинг тарихий масканида илк бор 
ташкил этилган фестиваль ҳақиқий 
маънода спорт ва бирдамлик байрами-
га айланиб кетди.

Фестивални юқори савияда ўтказиш 
учун катта тайёргарлик кўрилди. Хива 
шаҳри байрамона безатилди, тантана 
шукуҳи акс этган баннерлар, этноспорт 
лавҳалари тадбир иштирокчилари ва 
сайёҳларни тарихий манзил — “Ичан 
қалъа” сари чорлаб турибди.

Бу ерда 8 сентябрь тонгида этноспорт 
паради ташкил этилди. Унда барча 
иштирокчилар байрамона кайфият би-
лан қатнашди.

“Ичан қалъа” мажмуаси кун давоми-
да турли тилларда гаплашаётган, лекин 
мақсади бир нуқтада туташадиган меҳ-
монлар билан гавжум бўлди. Ҳақиқий 
санъат тилмоч талаб қилмайди, дейиша-
ди. Спорт ҳам шундай. Чунки  ғолиблик 

қуввати ҳаммага бирдек таралади, 
мағлублик қисмати сўзсиз англашилади. 

— Мен Сиэтл штатидан келдим. 
Фес тивалда АҚШ вакили сифати-
да иштирок этяпман, — дейди Темур 
 Сейдузов. — Хивада биринчи бор бў-
лишим. Ажойиб таассуротлар билан 
юрибмиз. Айниқса, “Ичан қалъа” эртак-
намо маскан экан. Мен белбоғли кураш 
бўйича ўтказиладиган халқаро тур-
нирда иштирок этаман. Тўғри, ҳозирча 
бизда бу кураш тури унчалик оммалаш-
маган, лекин қизиқиш катта. Шу боис, 
ўзбек кураши бизнинг қитъада ҳам тез 
оммалашишига ишонаман. Бу тўхтамга 
бежиз келмаяпман, чунки шу йил де-
кабрь ойида Вашингтонда белбоғли 
кураш бўйича халқаро турнир ўткази-
лиши режалаштирилмоқда. Ҳозирча 
эса мен ўзбек халқига меҳмондўстлик, 
бугунгидек ажойиб спорт байрами учун 
миннатдорлик билдириб қоламан.

Шу куни “Ичан қалъа” мажмуасидаги 
амфитеатрда Халқаро этноспорт фести-
валининг тантанали очилиш маросими 
бўлиб ўтди.

Чорлов мусиқаси янграйди. Ёш 
полвонлар саҳнага Халқаро этноспорт 
фестивали рамзи туширилган бай-
роқларни олиб чиқади. Сўнг Ватан ва 
тинчлик, эзгулик тимсоли — Ҳумо қуши 
жонланади... 

Ўзбекистон Республикаси Президен-
тининг Халқаро этноспорт фестивали 
қатнашчиларига табригини Президент 
Администрацияси департаменти раҳба-
ри Одил Абдураҳмонов ўқиб эшиттирди.

Жумладан, табрикда шундай де-
йилади: “Маълумки, халқнинг тарихи, 
миллий қадрият ва анъаналарини ўзи-
да мужассам этадиган этноспорт тур-
лари ёш авлодни Ватанга муҳаббат ва 
садоқат руҳида, жисмоний ва маънавий 

етук инсонлар этиб тарбиялаш, дунё 
давлатлари билан дўстона алоқаларни 
мустаҳкамлашда беқиёс аҳамиятга эга”.

Кейинги йилларда мамлакатимизда 
миллий ва этноспорт турларини ривож-
лантиришга алоҳида эътибор қаратила-
ётгани боиси ҳам шунда. Бу аждодлари-
миз қолдирган бебаҳо меросга ҳурмат 
намунасидир. 

Тантанали тадбирда Бутунжаҳон эт-
носпорт конфедерацияси раиси Наж-
миддин Билол Эрдоған сўзга чиқиб, 
ушбу халқаро фестиваль ташаббускори 
бўлган Президент Шавкат Мирзиёевга 
яна бир бор миннатдорлик билдирди. 

Этноспорт фестивалининг Нажмид-
дин Кубро, Султон Жалолиддин Ман-
губерди, Паҳлавон Маҳмуд каби улуғ 
боболаримиз вояга етган, улғайиб юрт 
қўриқлаган аждодларимиз яшаб ўтган 
Хоразм заминида ўтказилаётгани зами-
рида ҳам катта ҳаётий ҳикмат бор. 

...Сурнай оҳанги киши хаёлини олис 
ўтмишга етаклайди. Унинг ҳар бир но-
ласида паҳлавонлик қисмати ҳақида сўз 
боради, мардлик тараннум этилади. Бу 
мардлик бизга бобомерос. Зеро, Паҳла-
вон Маҳмуд каби аждодларимиз жавон-
мардлик одобини ўргатиб, ёвузликнинг 
барча кўринишларига қарши курашиб 
яшаган. 

“Ўтмак сира мағлубни тепиб мардлик 
эмас, Тутса қўлидан забунни эр, улдир 

мардлик”, дея таърифлаган эди Паҳлавон 
Маҳмуд. Фестиваль очилиш маросимида 
саҳна кўринишлари, этник чиқишлар ва 
куй-қўшиқлар мазмунида ана шу мард-
лик фалсафаси ва дунёга соғинилаётган 
тинч лик руҳи сезилиб турди.

— Бу фестиваль ўзининг эзгулиги 
билан ажаралиб туради, — деди Рос-
сия Федерацияси спорт вазири Олег 
Матицин. — Чунки Ўзбекистонда спорт-
га қаратилаётган эътибор ва яратилган 
шарт-шароитлардан яхши хабардормиз. 
Спорт тинчлик элчиси, деймиз. Прези-
дент Шавкат Мирзиёев ташаббуси би-
лан ташкил этилган бугунги Халқаро 
этноспорт фестивали бутун дунёдан кел-
ган спортчиларни, меҳмонларни эзгулик 
йўлида бирлаштиришга хизмат қилаёт-
ганининг гувоҳи бўлиб турибмиз. Бу таҳ-
синга лойиқ, албатта.

Фестиваль доирасида баҳодирлар 
ўйи ни ва тош кўтариш, мас рестлинг, 
ўзбек жанг санъати бўйича жаҳон чем-
пионати, белбоғли кураш бўйича хал-
қаро турнир, турон яккакураши, кураш, 
бел олиш ва уч кураш, от спорт турлари, 
камондан ўқ отиш ва қушлар ови каби  
20 га яқин спорт тури бўйича кўргазмали 
чиқиш лар ва ўйинлар бўлиб ўтмоқда.

Шунингдек, ҳудудларимиздан келган 
моҳир ошпазлар иштирокида ош пиши-
риш мусобақаси, қовун сайли, ҳунар-
мандчилик маҳсулотлари ҳамда санъат 
асарлари кўргазмалари ташкил этилди.

Фестиваль доирасида Бутунжаҳон эт-
носпорт конфедерацияси билан ҳамкор-
ликда этноспорт турларини ривожлан-
тириш ва янада оммалаштириш бўйича 
форум ҳам бўлиб ўтди.

Форумда сўзга чиққанлар илк бор ўтка-
зилаётган мазкур фестиваль дунё халқла-
рини эзгулик йўлида бирлаштиришга катта 
чақириқ эканини таъкидлади.

Тадбирда этноспорт турларини ривож-
лантириш ва икки томонлама ҳамкор-
ликни мустаҳкамлашга доир битимлар 
имзоланди. 

Халқаро спорт фестивали давом эт-
моқда.

Улуғбек АСРОРОВ,
“Янги Ўзбекистон” мухбири

Ҳаким ЙЎлдошев олган суратлар.

ДУНЁ ХАЛ¯ЛАРИНИ ЭЗГУЛИК ЙªЛИДА 
БИРЛАШИШГА КАТТА ЧА¯ИРИ¯

7–10 сеНтяБРь кУНлаРи Хива ШаҳРидаги “ичаН қалъа” МажМУасида 
БиРиНчи ХалқаРо ЭтНосПоРт фестивали БЎлиБ ЎтМоқда

Конференция дунё миқёсида очарчилиКни 
Камайтиришга Хизмат қилади. 
ташКилотимизга 72 давлат аъзо. қишлоқ 
Хўжалиги, илм, теХнология, ижтимоий 
масалаларда лойиҳаларни амалга 
оширамиз. аъзо мамлаКатлар билан ушбу 
йўналишларда жуда яХши ҳамКорлиК 
ўрнатилган. 

Ушбу йўналишдаги ишларни жадал-
лаштириш, соҳага замонавий, илғор тех-
нологияларни қўллаш, мавжуд камчилик 
ва муаммоларга ечим топишда ҳамкорлик 
ва ҳамжиҳатлик жуда қўл келади. Халқаро 
конференция айни шу мақсадларга хизмат 
қилиши билан алоҳида ажралиб турди.    

Ўзбекистон замини қадимий ва бой 
деҳқончилик анъаналари, ғоят хил-
ма-хил, ўзига хос таъмли неъматлари 
билан азалдан машҳур. Иқтисодиёти-
мизнинг етакчи секторида ҳозирги кунда 
меҳнатга лаёқатли аҳолининг 27 фоизи 
меҳнат қилмоқда. 

Сўнгги йилларда соҳани ривожлан-
тириш ва илғор технологияларни жалб 
этишга жиддий эътибор қаратилаётгани 
натижасида тармоқда самарадорлик ва 
маҳсулдорлик ошмоқда. 

Халқаро конференциянинг иккинчи ку-
нида Агроозиқ-овқат инвестиция форуми, 
Марказий Осиё ва Кавказда қишлоқ хўжа-
лиги соҳасидаги тадқиқотлар ҳамда инно-
вациялар мавзусида йирик тадбирлар бў-
либ ўтди. 

Кейинги ўн йилларда “яшил инқилоб” 
ва инновацион технологиялар кенг жорий 
этилиши туфайли қишлоқ хўжалиги маҳсу-
лотлари ишлаб чиқариш ҳажми сезиларли 
ошяпти. Лекин дунё аҳолиси кўпайиб бо-
раётгани ва бошқа омиллар ушбу йўна-
лишдаги ишларни янада жадаллаштириш-
ни тақозо этмоқда.  

Жумладан, ҳозир бутун дунёда сув 
танқислиги глобал муаммога айланган.   

Зоҳиджон ЗиЁдУллаев,
Шоличилик илмий-тадқиқот 
институти директори 
ўринбосари: 

— Шоли бутун дунёда энг кўп истеъ-
мол қилинадиган маҳсулот. Яъни унга 
талаб доим бор ва ортиб бормоқда. Шу 
жиҳатдан олганда, мазкур конферен-
цияни биз учун зарур ҳамда ўз вақти-
да ташкил этилди, десам тўғри бўла-
ди. Конференция давомида хорижлик 
ҳамкасбларимиз билан фикр ва тажри-
ба алмашишга имконият яратилди. 

Институтимиз  олимлари 2021-2023 
йилларда шолининг 2 та, соянинг бит-
та навини яратди, уларнинг уруғларига 
республикадаги агрокластер, фермер 
ва деҳқон хўжаликлари томонидан бу-
юртмалар ҳам кўп. Умуман, институ-
тимиз томонидан ҳар йили шолининг 
250-300 тонна, соянинг 30-40 тонна 
юқори авлодли уруғликлари етишти-
рилиб, фермер хўжаликларининг 2,1 
минг гектар ерига экилади. 

Бундан ташқари, яратилган шоли 
ва соя навларини етиштириш агро-
техникаси — мақбул экиш муддати ва 

жасур Шодиев,
Ўзбекистон савдо-саноат 
палатаси самарқанд ҳудудий 
бошқармаси бошлиғи: 

— Аргоозиқ-овқат инвестиция 
форумида юртимизнинг барча ҳу-
дудларидан фермер хўжаликлари 
раҳбарлари, тадбиркорлар, жум-
ладан, вилоятимизнинг палатага 
аъзо 60 тадбиркорлик субъекти 
вакиллари қатнашди, сармоявий 
лойиҳалар билан танишиб, му-
зокара ўтказиш имкониятига эга 
бўлди. 

Вилоятимизда 45 мингдан ор-
тиқ тадбиркорлик субъекти бор. 
Уларнинг 16 мингдан зиёди Савдо- 
саноат палатасига аъзо. Форум 

орқали самарқандлик фермерлар Покистон, АҚШ, Хитой ва бошқа давлат-
лар сармоядорлари билан шартнома имзолади. Уларнинг аксарияти мамла-
катимизга қишлоқ хўжалиги маҳсулотларини қайта ишлайдиган энг замона-
вий ускуналарни келтириш, шу орқали Ўзбекистоннинг экспорт салоҳиятини 
оширишга қаратилган.

Жумладан, анжуманда Жомбой туманидаги “Жомбой паррандасаноат” 
корхонаси хитойлик инвестор билан йирик лойиҳа бўйича келишувга эриш-
ди. Унга мувофиқ, Хитойдан зарур асбоб-ускуналар келтирилади. Натижада 
янги иш ўринлари очилади. Маҳсулотнинг 90 фоизи экспортга жўнатилади.

Aли AБУсаБаа,
қурғоқчил ҳудудларда қишлоқ хўжалиги тадқиқотлари халқаро 
маркази (ICARDA) бош директори, CGIAR минтақавий директори:

— Марказий Осиё ва Кавказ жуда 
кўп мева-сабзавот ва дон маҳсулот-
ларига эга минтақа. Бу хилма-хиллик 
шунчалик муҳимки, шунчалик дол-
зарбки, улар келгусида озиқ-овқат 
хавфсизлигига таъсир кўрсатувчи 
омил бўляпти. Ўзбекистон эса генетик 
материалларни таъминловчи ҳудуд. 
Чунки юртингиздан CGIAR тизими-
даги генбанкларда 15 мингдан ортиқ 
турдаги ўсимлик генлари етказиб бе-
рилган. 

Лекин ҳудудда сувнинг асосий 
қисми қишлоқ хўжалигига сарфла-
нади. Шунингдек, ер деградациясига 
дуч келяпмиз. Боз устига, иқлим ўз-
гариши масалалари бор. Буларнинг 
ҳаммаси соҳада тадқиқот ва инно-
вацияларга катта эътибор қаратиш-

ни тақозо этмоқда. Шу боис, бу борада кўпроқ сармоя қилишимиз, самарали 
технологияларни қўллашимиз керак. Инновацион ечимларни жорий қилиш учун 
инвестициялар катта аҳамият касб этади. Пировардида, булар озиқ-овқат таъ-
минотидаги занжирларни яхшилашга хизмат қилади. 

Технология ва инновация — ташкилотимизнинг асосий вазифаларидан 
бири. CGIAR 3 минг 500 тадқиқотчини бирлаштирувчи тармоқ ҳисоблана-
ди. Вазиятнинг долзарблигидан келиб чиқиб, биз тадқиқотлар самарадор-
лигини оширишни ўйлаяпмиз. Охирги бир неча кун давомида гувоҳ бўлдик-
ки,  Ўзбекистон илмий-тадқиқот институтларида бу масалага катта эътибор 
 қаратиляпти. Бу яхши ҳолат. 

Хисрав НоЗиРиЙ,
иқтисодий ҳамкорлик 
ташкилоти бош котиби:

— Конференция долзарб мав-
зуга бағишлангани билан алоҳида 
аҳамиятга эга. Чунки бугун озиқ-
овқат хавфсизлиги масаласи гло-
бал миқёсда долзарблашмоқда. 
Камбағалликнинг ошиши, аҳоли-
нинг ўсиши, очарчилик, нотўғри 
сиё сат ва иқлим ўзгаришлари бун-
га асосий сабаб бўляпти.

Озиқ-овқат таъминотини барқа-
рор етказиб беришдаги қийин-
чилик лар ҳамда глобал савдо-
даги тўсиқлар ҳам миллионлаб 
инсонлар ҳаётига салбий таъсир 
қиляпти. Озиқ-овқатда инфляция 
масаласи ҳам долзарб. БМТ маълумотларига кўра, айни пайтда дунёдаги  
22 давлатда озиқ-овқат етишмаслиги сезиляпти. Аҳолининг тўйиб овқат-
ланмаслиги  даражаси ортиб боряпти. Озиқ-овқат маҳсулотлари етказиб 
 беришдаги  узилишлар ҳам энг катта муаммолардан. 

2020-2030 йилларга мўлжалланган дастуримиз бўйича соҳани Барқа-
рор ривожланиш мақсадларига мос равишда тараққий эттириш олдимиз-
даги муҳим вазифа. Ҳозир ишлар ана шу дастурдан келиб чиқиб олиб бо-
рилмоқда. Булар келгусидаги эҳтимолий хатарларнинг олдини олишда қўл 
 келади. 

Мазкур форум бу борадаги ишларни муҳокама қилиш, яхши таклифларни 
ўртага ташлаш, мавжуд муаммолар ечимини излаш учун муҳим платформа 
бўлди. 

У Марказий Осиё минтақаси учун янада 
долзарб. Мутахассислар фикрича, 2050 
йилгача сув ресурслари Сирдарё ҳавзаси-
да 5 фоизгача, Aмударё ҳавзасида 15 фо-
изгача камайиши мумкин.

Шуларни инобатга олиб, сўнгги йиллар-
да мамлакатимизда сув ресурсларидан 
фойдаланиш механизмларини тубдан ис-
лоҳ қилиш, улардан оқилона ва самарали 
фойдаланишни таъминлаш, шунингдек, 
суғориладиган ерларнинг мелиоратив ҳо-
латини яхшилаш бўйича тизимли ишлар 
амалга оширилмоқда. 2017-2022 йиллар-
да 1,4 миллион гектар экин майдонида сув 
тежовчи технологиялар жорий этилгани бу-
нинг яққол тасдиғидир. Натижада 3 милли-
ард метр куб сув иқтисод қилиниб, қўшимча 
400 минг гектар майдонда сув таъминоти 
яхшиланди.

Сув тежовчи технологияларни маҳал-
лийлаштириш даражаси 80 фоизга етиб, 
ушбу йўналишда фаолият юритувчи корхо-
налар сони 50 тадан ошди. Буларнинг бар-
часи Ўзбекистоннинг бундай технология-
ларни жорий қилиш бўйича минтақамизда 
биринчи, МДҲ давлатлари орасида иккин-
чи, Осиёда тўртинчи ва дунёда 13-ўринни 
эгаллаши учун замин яратди. 

Дунёнинг кўплаб мамлакатлари сув 
ресурсларидан оқилона фойдаланишга 
қаратилган чора-тадбирлар кўрмоқда. Юр-
тимизда ҳам бу бу жараённи рағбатланти-
риш нафақат сув сарфини камайтириш им-
конини беради, балки “яшил” иқтисодиётга 
ўтишнинг муҳим элементига айланади. 

Президентимизнинг 2019 йил 23 октябр-
даги фармони билан Ўзбекистон Республи-
каси қишлоқ хўжалигини ривожлантириш-
нинг 2020-2030 йилларга мўлжалланган 
стратегияси қабул қилинди. Ушбу ҳужжатда 
9 устувор йўналиш, қисқа ва узоқ муддатли 
ислоҳотларни амалга ошириш тамойилла-
ри белгилаб берилди.

Ўзбекистоннинг тегишли халқаро 
рейтинглардаги ўрни йилдан-йилга мус-
таҳкамланиб бормоқда. Жумладан, 2022 
йилда Глобал озиқ-овқат хавфсизлик ин-
дексида (Global Food Security) Ўзбекис-
тон 57,5 балл тўплаб 73-ўринни (2017 
йилда 54,7 балл билан 88-ўринда бўлган) 
эгаллади.

Аграр соҳада бозор муносабатлари 
кенг жорий қилинаётгани, қулай агро-
бизнес муҳити яратилаётгани соҳани 
саноатлаштириш ва инвестицион жози-
бадорлигини оширишда, илғор техноло-
гияларга асосланган инфратузилмалар 
йўлга қўйилишида айни муддао бўл-
моқда. 

ерлан БаЙдавлет,
ислом ҳамкорлик ташкилотининг озиқ-овқат хавфсизлиги бўйича 
бош котиби:   

— Самарқандда жаҳон аҳли учун долзарб бўлган озиқ-овқат масаласи муҳока-
ма қилингани ўринлидир. Чунки Ўзбекистон дунёда маънавий, илмий бойликлари 
қаторида бугунги иқтисодий ислоҳотлари билан ҳам муҳим ўрин эгаллайди. 

Конференция дунё миқёсида очарчиликни камайтиришга хизмат қилади. Таш-
килотимизга 72 давлат аъзо. Қишлоқ хўжалиги, илм, технология, ижтимоий маса-
лаларда лойиҳаларни амалга оширамиз. Аъзо мамлакатлар билан ушбу йўналиш-
ларда жуда яхши ҳамкорлик ўрнатилган. 

Асосий мақсадимиз — кўп йиллик режалар асосида аъзо давлатларни қўл-
лаб-қувватлаш.

Халқаро конференция биргаликда очарчилик ва камбағалликка қарши курашишда 
катта роль ўйнайди. Барқарор ривожланиш мақсадларида одамларни  сифатли озиқ-
овқат маҳсулотлари билан тўлиқ таъминлаш кўзда тутилган. Албатта, бу борада 
муаммолар ҳам кам эмас. Бунда жуда кенг қамровли халқаро ҳамкорлик талаб қи-
линади. Манбалар, билимлар, технологиялар алмашиш, мавжуд муаммоларни ҳал 
этишда эса мана шундай мулоқотлар катта аҳамият касб этади.   

¯ишло¿ хºжалигининг келажаги шуларга бо¢ли¿
Бундан ташқари, 2017-2022 йилларда 

қуввати 900 минг тонналик 66 та замонавий 
агрологистика маркази ишга туширилди. 
Янги қувватларни ташкил этишда “Bektem” 
(Туркия), “Celtic cooling” (Нидерландия), 
“Octofrost” (Швеция), “Emerson”, “Johnson 
Controls” (АҚШ), “Mayekawa” (Япония) каби 
етакчи хорижий компаниялар технология-
ларидан фойдаланилди. Улар асосида 
янги турдаги сублимация усулида мева-
саб завот қуритиш, зудлик билан (шок) муз-
латиш каби амалиётлар йўлга қўйилди.

Осиё тараққиёт банкининг 187 мил лион 
доллар маблағи ҳисобидан қуввати 1,6 
миллион тонналик 3 та йирик агрологисти-
ка комплекси, Жаҳон банкининг 65 мил-
лион долларлик сармояси эвазига кичик 
агрологистика марказларини ташкил этиш 
ишлари олиб борилмоқда.

2023-2030 йилларда қиймати 5,3 трил-
лион сўмлик 100 та агрологистика марка-
зи ташкил этилиб, улар сони 66 тадан 165 
тага, қуввати эса 1 миллион тоннадан 3,5 
миллион тоннага етказилади. Бунга хал-
қаро молия институтларининг 252 миллион 
доллар сармояси йўналтирилади. Натижа-
да 5 мингдан ортиқ доимий иш ўрни яра-
тилиб, агрологистика марказларининг экс-
порт салоҳияти 42 миллион доллардан 600 
миллион долларга ортади. 

Албатта, илғор технология ва инвести-
цияларнинг аниқ мақсадларга йўналтири-
лиши соҳа ривожига катта ҳисса қўшади. 
Озиқ-овқат хавфсизлигига бағишланган 
халқаро конференция эса ушбу мақсад 
йўлидаги ишлар ривожини янги босқичга 
кўтаради. Янги-янги ташаббуслар юзага 
чиқишига ёрдам беради.

Қуйида тадбир иштирокчиларининг 
халқаро конференция ва озиқ-овқат хавф-
сизлигига доир фикрлари билан таниши-
шингиз мумкин:

ИЛ¢ОР ТАШАББУС 
ВА ИННОВАЦИОН ТЕХНОЛОГИЯ

меъёрлари, минерал ўғитлар билан 
озиқлантириш меъёр ва муддатлари 
ишлаб чиқилиб, кенг майдонларга жо-
рий этилган.

Институтимиз маҳаллий илмий- 
тадқиқот ҳамда ўқув муассасала-
ридан ташқари Хитой миллий шо-
личилик илмий-тадқиқот институти, 
Ухан қишлоқ хўжалиги университети, 
 Таиланд Қишлоқ хўжалиги вазирлиги 
шоличилик бўлими, Жанубий Корея 
ўсимликшунослик миллий институти, 
Жанубий Кореянинг RDA ташкилоти 
тизимидаги KOPIA ва AFACI марказ-
лари, FAO, Филиппиндаги Халқаро 
шоличилик институти (IRRI), Вьет-
нам дала экинлари илмий-тадқиқот 
институти каби илмий ва халқаро 
муассасалар билан яқин ҳамкорлик 
ўрнатган. Озиқ-овқат хавфсизлиги 
бўйича халқаро конференция эса 
ушбу алоқаларни янада мустаҳкам-
лашга замин яратди.

Дилшод УЛУҒМУРОДОВ,
“Янги Ўзбекистон” мухбири

Н.ХаЙдаров олган суратлар.

самарқандда озиқ-овқат хавфсизлиги бўйича халқаро 
конференция ишчан кайфиятда, таклиф ва ташаббусларга 
бойлиги билан самарали кечди. Бинобарин, халқаро 
анжуманнинг мавзуси долзарб, бир мамлакат, бир ҳудуд ёки 
минтақага тегишли эмас, барчага дахлдор. 

2023 йил 9 сентябрь, 184-сон Нигоҳ4

Талабалик орзуларим улкан. Лекин 
ҳозир мени қувонтирган, ҳамон ишо-
ниб, ишонмай турган бир муҳим янги-
лик ҳақида айтмоқчиман. Бу воқеа куни 
кеча бўлди.

— Тошкентда ишлаб, шу ерда “ва-
тан” қилмоқчи бўлсанг, “пропискангни” 
пойтахтга ўтказиб қўяйлик, — деб қол-
ди Тошкентда яшайдиган акам.

— Зўр бўларди-ю, бунинг имкони 
бормикан?

— Бўлиши керак, бир сўраб кўрай-чи.
Орадан уч-тўрт кун ўтгач, телефон 

бўлди. Бўлар экан. Бунинг учун отам-
нинг паспорти, ўзимнинг туғилган-
лик тўғрисидаги гувоҳномам ва ҳали 

Глобаллашув даврида чет тилларни 
билмоқ дунё миқёсида сўз айтмоқ, илғор 
технологияларни ўзлаштирмоқ, тараққи-
ёт эшигини очмоқ, дегани. Фикримизни 
иқтисодий тараққиёт йўлидаги баъзи ми-
соллар билан мустаҳкамлаймиз.

XXI аср бошигача чет эллик ишби-
лармонлар ишчи кучи арзон мамлакат-
ларга инвестиция киритишга қизиққан. 
Чунки арзон ишчи кучи ҳисобига маҳ-
сулот таннархи арзонлашар, экспорт 
қилиш ҳам шунга яраша кўп муаммо 
бўлмасди. 

Бугунги кунга келиб, тўғридан-тўғри 
инвестициялар интеллектуал қуввати 
ҳамда инсон капитали юқори салоҳиятга 
эга бўлган давлатларга киритилмоқда.

Бошқача айтганда, янгиланган Конс-
титуция ҳам давлатчилик, ҳам инсон 
ҳуқуқлари борасида бошланган демок-
ратик ислоҳотларда ортга қайтмаслиги-
мизнинг ўзига хос исботидир, десак асло 
муболаға бўлмайди. 

Мазкур улуғвор ва инсонпарвар стра-
тегияни белгилашда давлатнинг мақоми 
аниқ ўрнатилиши жуда муҳим. Давлат 
мақоми деганда, кўз ўнгимизда давлат 
фаолиятининг ташкил этилиши, унинг 
бошқа давлатлар ва халқаро ташкилот-
лар билан муносабатларини, шунингдек, 
фуқароларнинг ҳуқуқ ва мажбуриятлари-
ни белгиловчи ҳуқуқий ва сиёсий инсти-
тутлар мажмуи сифатида гавдаланади.

Агар давлатчиликнинг сиёсий ва 
ҳуқуқий мақоми мустаҳкам ва барқарор 
бўлмаса, бу сиёсий беқарорликка, ижти-

 уйланмаганим ҳақида маълумотнома 
керак бўларкан. Ўша куни Самарқанд-
да эдим. Ўзимга яқин турган Давлат 
хизматлари марказига бориб, уйланма-
ганим ҳақида маълумотнома олдим-да, 
қолган ҳужжатларга қўшиб Тошкентга 
бериб юбордим.

Кунлар ўта бошлади. Мен эса ҳар 
куни янгилик кутардим. Ҳафта ўтди, ўн 
кун ўтди — жимлик. Ниҳоят акамга те-
лефон қилиб, ҳол-аҳвол сўрадим. 

— Ҳеч вақтим бўлмаяпти. Кел, шу 
ишни байрамдан кейин қилайлик, — 
деди. Хўп, дейманда, бошқа нима ҳам 
дердим.

Ўтган куни кечки пайт акам билан 
бошқа бир мавзуда гаплашиб қолдик. 

— Ҳа, айтганча, эртага эрталаб се-
нинг ишинг билан “паспорт столи”га 
ўтаман, — деди.

Соат ҳали эрталабки тўққиз бўлга-
ни йўқ. Телефонимга SMS хабар кел-
ди. У бундай эди: “Hurmatli HUSAN 
ASROROV, Siz “10:12………:036” 
kadastr raqamli uyga doimiy ro‘yxatga 
olindingiz”.

Бошида тушунмадим, кейин бир-
дан кечаги суҳбатни эсладим. Наҳотки, 
наҳотки, шунчалар тез ва осон битади-
ган иш бу, деган хаёллар билан SMS 
хабарни телеграм орқали акамга юбор-
дим ва шу манзил сизнинг уйингизми, 
деб сўрадим. “Ҳа, ҳозиргина сени 
Тошкентга доимий рўйхатга қўйдим. 
Лекин мен ҳали “паспорт столи”дан 
чиққаним йўқ-ку, сендан ўзим  суюнчи 

олмоқчи эдим”, деди ҳайрон бўлиб.
Мен эса ишонишни ҳам, ишонмас-

ликни ҳам билмай, “харажати қанча 
бўлди”, дея сўрайман. “Кўпга тушиб 
кетдинг, бюджетга роппа-роса 6600 
сўм пул тўладим”, ёзади акам.

“Бунчалик осон ва тез бўлиши-
ни кутмаган эдим, раҳмат”, дейман. 
“Менга эмас, замонга раҳмат айт”, 
деган жавоб келди.

Яна бир ҳайратимни айтайми? Ора-
дан бир ё икки дақиқа ўтди-ёв, хаёлимга 
бирдан my.gov.uz — ягона интерактив 
давлат хизматлари порталидаги шах-
сий кабинетим маълумотларини кўриш 
фикри келиб қолди. Шахсий саҳи-
фамга кирсам, не кўз билан кўрайки, у 
ерда ҳам ҳозиргина Тошкентга доимий 
рўйхатга қўйилган манзилим туриб-
ди-да. Қойил-ей, дедим ўзимга ўзим. 

Хуллас, хотира дафтаримга “2023 
йил 7 сентябрь — ҳаётимни ўзгар-
тирган кун”, деб ёзиб қўйдим.

Бу гапларни, бир томондан, бугунги 
ҳаётимиз қанчалик ўзгаргани, фуқа-
ролар учун қанчалар зўр қулайликлар 
яратилганидан ҳавасланиб кетганим-
дан, иккинчи томондан, ватаним олди-
да ўзимни яна бир бор бурчли ҳис қил-
ганим учун ёздим.

Мен ишонаман, биз ҳали бугун-
гидан-да фаровон кунларга етамиз. 
Ўшанда бугунги қувончу ташвишлари-
мизни эслаб юрамиз. Ҳозир эса кўнг-
лимда эл-юртимизга муносиб бўлиш 
ҳисси жўш урмоқда.

Бунинг иккита сабаби бор. Биринчи-
си, инвесторлар олиб кираётган замо-
навий технологияларни ўзлаштириш 
ва ишлатиш учун юқори технологик са-
лоҳиятга эга ишчи кучи керак бўлади.

Иккинчиси, тобора глобаллашиб бо-
раётган дунёда кучли рақобат муҳити 
пайдо бўлди. Энди истеъмолчилар ўз-
лари фойдаланиши учун энг қулай, си-
фатли ва ихчам турдаги маҳсулотларни 
сотиб олмоқда.

Шу боис, инвесторлар қизиқиши ин-
теллектуал салоҳиятли ёшларга эга 
мамлакатларга қаратилмоқда. Бунда 
улар, аввало, ёш кадрлар билан му-
лоқот муаммосига дуч келмаслиги керак 
бўлади. Демак, чет тилларни ўзлашти-
риш ва хорижлик ишбилармон доира 
вакиллари билан мулоқотга киришиш ва 
замонавий касбларни ўзлаштириш учун 
ҳам тил билиш ниҳоятда муҳимдир.

моий низоларга, иқтисодий таназзулга ва 
фуқаролар ҳуқуқ ва эркинликлари бузи-
лишига олиб келиши мумкин.

Президент Шавкат Мирзиёев Олий 
Мажлисга йўллаган Мурожаатномасида 
“Ҳаёт олдимизга яна қанча синов ва 
 муаммоларни қўйиши мумкин ва биз 
ҳар қандай ҳолатга тайёр туришимиз 
зарур. Лекин қанчалик қийин ва мурак-
каб бўлмасин, демократик ислоҳотлар 
йўлидан ҳеч қачон ортга қайтмаймиз. 
Олдинга, фақат олдинга қараб борамиз. 
Ва биз бунга ҳар томонлама қодирмиз. 
Чунки бугунги халқимиз — кечаги халқ 
эмас. Бугунги Ўзбекистон ҳам — кечаги 
Ўзбекистон эмас”, деб ислоҳотлар ортга 
қайтмас тус олганини таъкидлаганди.

Янги таҳрирдаги Конституцияда Ўзбе-
кистонга ижтимоий мақом берилиши 
мамлакатимизда яшаётган ҳар бир шахс 
муаммолари билан ёлғиз қолдирилмас-
лиги, ҳар бир инсоннинг ҳаётдан рози 
бўлиб яшаши учун барча имкониятлар 
сафарбар этилишини англатади. 

Яъни ижтимоий соҳада бугунги кун-
да амалга оширилаётган ислоҳотлар, 
эҳтиёжманд фуқароларни қўллаб-қув-
ватлашга оид халқпарвар сиёсат ижти-
моий давлатнинг туб моҳиятини ташкил 
этади. Давлат бюджети маблағлари-
нинг эллик фоиздан ортиғи ижтимоий 
соҳаларга йўналтирилаётганининг ўзи 
ҳам ижтимоий давлат белгиларидан 
бири ҳисобланади. 

Конституцияда давлатнинг ижтимоий 
мажбуриятлари билан боғлиқ норма-
лар 3 баробар кўпайтирилиб, ижтимоий 
давлат моделини амалга ошириш ме-
ханизмлари белгиланди. Энг асосийси, 
мазкур конституциявий қоидаларни ҳа-
ётда тўла ва изчил жорий этиш “Ўзбе-
кистон — 2030” стратегиясида сифатли 
таълим ва тиббий хизмат, фуқаролар-
нинг ижтимоий эҳтиёжманд қатлами-
ни қўллаб-қувватлаш, муносиб меҳнат 
шароити ва адолатли иш ҳақи тизими-
ни яратиш, ишсизликдан ҳимояланиш, 
уй-жойга эга бўлишга қаратилган аниқ ва 
манзилли чора-тадбирларни кўриш би-
лан боғлиқ.

Ижтимоий ҳимоя тизими 
янада яхшиланади

Кейинги йилларда ҳар бир инсоннинг 
ҳаётдан рози бўлишини таъминлаш 
учун ижтимоий ҳимояга қаратилган кенг 
қамровли ислоҳотлар амалга оширил-
моқда. Қисқа муддатда камбағалликнинг 
2 баробардан зиёд қисқариши бу борада 
кўрилган зарур чоралар мевасидир. 

Янгиланган Конституциямизда бир 
қатор муҳим нормалар белгиланди. Ху-
сусан, давлат фуқаролар бандлигини 
таъминлаш, ишсизликдан ҳимоя қилиш, 
камбағалликни қисқартириш бўйича 
мажбуриятларни ўз зиммасига олди. 

Янги ўрнатилган конституциявий қои-
даларни ҳаётга жорий этиш, шунингдек, 
давлатимиз раҳбарининг сайловчилар 
билан учрашувларида аҳолидан билди-
рилган таклиф ва мулоҳазалардан ке-
либ чиққан ҳолда, аҳолини даромадли 
меҳнат билан банд қилиш, ижтимоий 
суғурта тизимини такомиллаштиришга 
алоҳида эътибор берилмоқда. 

Бу борада “Ўзбекистон — 2030” стра-
тегияси лойиҳасида меҳнатга лаёқатли 
аҳоли, шу жумладан, ёшлар ва ногирон-
лиги бўлган шахсларнинг барқарор ва 
самарали бандлигини таъминлаш орқа-
ли ишсизлик даражасини 6,5 фоизгача 
тушириш марраси белгиланмоқда. Шу-
нингдек, давлат таълимнинг барча шакл-
ларига ғамхўрлик қилиши, инклюзив таъ-
лимни таъминлаши, ўқитувчи мақомига 
оид нормалар мустаҳкамланди. 

Шубҳасиз, мамлакат тараққиёти ва 
халқимиз фаровонлигини таъминловчи 
энг самарали йўл, бу — таълим ва тар-
бия ҳисобланади. Бу борада олдимизда 
турган устувор вазифа ўқитувчиларнинг 
шаъни ва қадр-қимматини ҳимоя қилиш, 
уларнинг ижтимоий ва моддий фаровон-
лиги, касбий жиҳатдан ўсишига эришиш-
дир. “Ўзбекистон — 2030” лойиҳасида пе-
дагоглар обрўсини кўтариш, уларнинг иш 
ҳақини ошириш, минг нафар тарбиячи ва 
ўқитувчиларни хорижий мамлакатларга 
малака ошириш ва стажировкага юбориш 
вазифаси белгиланаётгани ҳам устоз ва 
мураббийларни хурсанд қилмоқда. 

Ҳар бир инсон ўз уй-жойига эга бў-
лишга ҳаракат қилади. Инсоннинг 
уй-жойли бўлиш ҳуқуқи бахтли яшаши-
нинг муҳим таркибий қисмидир. Шу маъ-
нода, уй-жойли бўлиш ҳуқуқи ва уй-жой 
қурилиши давлат томонидан рағбатлан-
тирилиши янгиланган Конституциямизда 
белгилаб қўйилди. 

“Ўзбекистон — 2030” стратегияси 
лойи ҳасида “Менинг биринчи уйим” 

 дастури доирасида қуриладиган уйлар-
нинг камида 50 фоизини эҳтиёжманд ва 
ёш оилалар учун ажратиш, улар сотиб 
олган уй-жой учун ҳисобланган қўшил-
ган қиймат солиғи суммасини қайтариб 
бериш тартиби жорий этилиши уй-жой 
олишга орзуманд, лекин моддий имко-
нияти чекланган, ижарама-ижара кў-
чишдан безган, ижарага берувчининг 
қош- қовоғига қараб хавотирда яшаб ке-
лаётган оилаларнинг бағрига эсган тоза 
ҳаво каби кириб келмоқда, десак янг-
лишмаган бўламиз.

Ногиронлиги бор шахсларни 
қўллаб-қувватлаш — 

устувор вазифа
Таҳлиллар шуни кўрсатмоқдаки, юр-

тимизда ногиронлиги бор шахслар тах-
минан 700 мингдан ошади. Сўнгги йил-
ларда ногиронлиги бўлган шахсларнинг 
ҳуқуқларини таъминлаш бўйича давлат 
томонидан кафолатланган иқтисодий, 
ижтимоий ва ҳуқуқий чора-тадбирлар 
амалга ошириб келинмоқда. 2020 йил-
нинг 15 октябрь санасида давлатимиз 
раҳбари имзолаган “Ногиронлиги бўл-
ган шахсларнинг ҳуқуқлари тўғрисида”-
ги қонун ногиронлиги бўлган шахсларни 
давлат томонидан қўллаб-қувватлаш 
соҳасини комплекс ҳуқуқий тартибга 
солишга қаратилгани ҳамда ушбу шахс-
ларни ижтимоий ҳимоя қилишга оид 
бош ланган кенг қамровли давлат сиёса-
тининг мантиқий давоми бўлди.

Янгиланган Конституциямизнинг 
57-мод дасига кўра, эҳтиёжманд фуқаро-
ларни қўллаб-қувватлашга оид халқпар-
вар сиёсат конституция даражасида мус-
таҳкамланди.

Биринчидан, ишга лаёқатсизлар 
ва ёлғиз кексалар, ногиронлиги бор 
шахслар ва бошқа ижтимоий жиҳатдан 
эҳтиёжманд аҳоли қатламлари давлат 
ҳимоя сида бўлади.

Иккинчидан, давлат ногиронлиги бор 
шахсларнинг ижтимоий, иқтисодий ва 
маданий объект ва хизматлардан эркин 
фойдаланишига шароит яратади, улар-
нинг иш билан таъминланишида, таълим 
олишида қўллаб-қувватлайди, уларга ке-
ракли бўлган ахборотни олиш имкония-
тини яратади.

Яна бир муҳим жиҳат, Конституцияда 
“ногиронлиги бўлган шахс” тушунчаси 
қўлланилиши алоҳида эътиборга молик 
эканини қайд этиш зарур. Ушбу шахслар-
ни давлат томонидан қўллаб-қувват-
лашнинг асосий ғояси уларнинг сиёсий, 
иқтисодий, ижтимоий ҳаётда бошқалар 
билан бирга тенг, тўлиқ ва самарали 
иштирок этиши учун шарт-шароит яра-
тишга қаратилган.

“Ногирон” тушунчаси илгари инсон-
ларнинг жамиятга фаол интеграцияла-
шувига тўсқинлик қилар ва ногиронлиги 
бор шахсларнинг ҳуқуқларини чеклар 
эди. Энди эса ногиронлиги бор шахс 
нуқсонининг хусусиятига кўра, давлат ва 
жамият уни ҳаёт фаолиятига доир чек-
ловларни енгиб ўтиш, уларнинг ўрнини 
қоплаш (компенсация қилиш), бошқача 
айтганда, ҳаётда ўзини тўлиқ намоён 
этиши учун шарт-шароит яратади. 

Галдаги вазифа ногиронлиги бўлган 
ва имконияти чекланган шахслар ҳам 
жамиятда ўзларини эркин ва қулай ҳис 
қиладиган инклюзив ҳаётни янада тако-
миллаштиришдир.

Шу мақсадларни амалга ошириш учун 
“Ўзбекистон — 2030” стратегияси лойи-
ҳасида ногиронлиги бўлган шахсларни 
сифатли ва замонавий протез-ортопедия 
буюмлари билан таъминлаш даражасини 
100 фоизга етказиш, тўсиқларни бартараф 
этиш орқали ногиронлиги бўлган шахслар-
ни муносиб иш билан таъминлаш ва сама-
рали бандликни кенгайтиришга йўналти-
рилган қулай шарт- шароит яратиш орқали 
уларнинг бандлигини 2 баробар ошириш, 
шунингдек, муҳтож ногиронлиги бўлган 
шахсларни реабилитация хизматлари би-
лан тўлиқ қамраб олиш вазифалари бел-
гиланмоқда.

Янгиланган Конституциямиз асоси-
да Ўзбекистоннинг ижтимоий давлат 
мақоми белгиланиши ҳамда “Ўзбекистон 
— 2030” стратегияси доирасида инсон 
қадрини оширишга қаратилган изчил ис-
лоҳотлар “Аввал — инсон, кейин — жа-
мият ва давлат”, деган эзгу ғояни рўёбга 
чиқариш, халқимизни рози қилиш, фуқа-
роларнинг муносиб турмуш сифати ва 
даражасига эришиш, давлат бошқару-
ви органлари ҳисобдорлигини ошириш, 
фуқаролар фаоллигини таъминлашга 
мустаҳкам ҳуқуқий асос бўлиб хизмат 
қилади.

ХАЛ£ ХИЗМАТИДАГИ 
ИЖТИМОИЙ ДАВЛАТ

бу ма¿ом исло³отлар ортга ¿айтмас 
тус олганидан дарак беради

конституциямизда давлатнинг демократик, ҳуқуқий, 
ижтимоий ва дунёвий мақоми белгиланганини янги 
Ўзбекистон пойдеворига қиёслаш мумкин. чунки унда 
мустақиллик йилларида миллий давлатчилик борасида 
эришилган улкан тажриба, бугунги кунда давлат бошқаруви 
олдида турган ўткир ва долзарб масалалар, дунёда сақланиб 
қолаётган ғоят мураккаб геосиёсий жараёнлар авж олган 
объектив реаллик шароитида пухта ўйланган стратегия акс 
этган. 

Сардорбек ЮСУПОВ, 
юридик фанлар доктори

Энди касб ўрганиш масаласига кел-
сак. Тадқиқотчи олимлар прогнозига 
кўра, XXI аср касбий йўналишларда 
фундаментал ўзгаришларни келтириб 
чиқариш даври бўлади.

Бу ерда гап нима ҳақда кетмоқда? Экс-
пертлар фикрича, 2030 йилга бориб, дунё 
миқёсида 800 миллионга яқин иш ўрни 
йўқолиб кетиши мумкин. Уларнинг ўрнини 
роботлар эгаллайди. Бизга далда бера-
диган яна бир тахмин бор, яъни йўқолиб 
кетган касблар ўрнини янгилари эгаллайди.

Шу нуқтаи назардан, ҳар бир мактаб 
ўқувчиси мустақил ҳаётга камида иккита 
чет тилини билиб ва битта замонавий 
касб эгаси бўлиб қадам қўйиши, замо-
навий билим ва кўникмаларга эга бўли-
ши ҳаёт-мамот масаласи бўлади.

“Ўзбекистон — 2030” стратегиясида 
кўзда тутилган ушбу мақсад мана шу 
жиҳатлари билан ҳам ҳар бир ота-она, 
ўқитувчи ва ўқувчи учун жуда муҳим 
вазифа бўлиб қолиши керак. Яъни биз 
иккита тил ва битта касб эгаллашни 
глобаллашув даврида келажак учун му-
каммаллашиш талаби сифатида қабул 
қилишимиз зарур бўлади.

САММИ,
МАСАММИ!

ЁХУд НУРотадаН тоШкеНтга қаНдаЙ қилиБ 
15 дақиқада “етиБ БоРгаНиМ” ҳақида

оқтов этакларидаги кичик бир қишлоқда вояга етдим. 
тошдан-тошга сакраб улғайдик. тақдир тақозоси билан бугун 
андижон қишлоқ хўжалиги ва агротехнологиялар институти 
талабасиман. Насиб қилса, яна бир йилдан кейин битираман.

Ҳусан АСРОРОВ,
Андижон қишлоқ хўжалиги 
ва агротехнологиялар 
институти талабаси

ИККИ ТИЛ ВА БИТТА КАСБ
глобаллашув даврида келажак 
учун мукаммаллашиш талаби

“Ўзбекистон — 2030” стратегияси лойиҳасининг биринчи — ҳар бир инсонга ўз салоҳиятини рўёбга 
чиқариши учун муносиб шароитлар яратиш йўналишида мактаб битирувчилари камида 2 та 
хорижий тил ва 1 та касб эгаллашини таъминлаш кўзда тутилган.
Бу мақсаднинг ҳаётбахш аҳамиятини тасаввур қилиб кўрсак, жамиятда катта бир эврилиш 
ҳодисасига асос солинаётганини англаш мушкул эмас. ҳозир шуларни ўйлаб, кўз олдимдан биз 
орзу қилган янги Ўзбекистоннинг яқин келажакдаги улуғвор қиёфаси ўта бошлади.

Обидхон ШОКИРОВ,
мустақил тадқиқотчи

ªЗБЕКИСТОН
   СТРАТЕГИЯСИ

Соғлиқни сақлаш вазирлиги бошқа-
рув тизимига бундай ўзгартириш ки-
ритиш учун бир қанча ўринли ва жид-
дий сабаблар мавжуд эди. Жумладан, 
асосий юқумли бўлмаган касалликлар 
(қон айланиш тизими касалликлари, 
хавфли ўсмалар, қандли диабетнинг 
иккинчи тури ҳамда нафас олиш 
 аъзолари сурункали касалликлари) 
ҳамда уларнинг хавф омиллари 
(нотўғри овқатланиш, етарлича 
жисмоний фаоллик йўқлиги, 
тамаки ва алкоголь истеъ-
мол қилиш)га қарши ку-
рашиш ва олдини олиш 
бўйича қатор дастурлар 
қабул қилинмоқда. Ле-
кин бу дастурларни 
рўёбга чиқаришда му-
айян қийинчиликлар 
юзага келмоқда.

Бунинг асосий са-
бабларидан бири эса 
соҳага масъул Аҳоли-
нинг соғлом турмуш тар-
зини қўллаб-қувватлаш 
ва жисмоний фаоллигини 
ошириш маркази ҳамда 
унинг ҳудудий бўлинмаларида 
малакали мутахассислар етиш-
маслиги, уларни жалб қилиш учун 
моддий рағбатлантириш даражаси 
пастлигида. Охирги вақтда марказнинг 
туман, шаҳар бўлинмаларида соғлом 
турмуш тарзини шакллантириш бўйича 
услубиятчи шифокорлар сони кескин 
қисқариши натижасида баъзи ҳудудлар-
да бундай мутахассислар деярли қолма-
ди.

Соғлом турмуш тарзини шакллан-
тиришда нафақат тиббиёт ходимлари, 
балки журналистлар, ҳуқуқшунослар, 
социологлар, ахборот технологияла-
ри ва дастурлаш мутахассисларининг 
ўрни алоҳида. Чунки аҳолининг хулқ-
атвор тарзи (стереотипи)ни ўзгартириш 
нафақат тиббиёт, балки бошқа соҳалар 
билан ҳам чамбарчас боғлиқ. Мисол 
учун, аҳолига маълумотларни халқчил, 
таъсирчан ва турфа шаклларда етка-
зишда журналистика ва ахборот тех-
нологияларининг роли беқиёс. Соғлиқ 
учун зарарли маҳсулотларни истеъмол 
қилиш керак эмас ёки чеклаш керак, 
дейилади. Лекин бундай маҳсулотлар-
ни боғча ва мактаб атрофида сотиш ёки 

уларни  оммавий ахборот воситалари 
орқали кетма-кет реклама қилиш ҳамда 
савдосини рағбатлантиришга, нархини 
туширишга қаратилган саъй-ҳаракатлар 
аҳоли орасида ўтказилаётган тушунти-
риш ишлари самарасини кескин пасай-
тиради. Шунинг учун юқумли бўлмаган 
касалликлар хавф омилларини камай-
тиришга қаратилган қонунчилик ҳужжат-
лари лойиҳаларини ишлаб чиқиш ва уни 
илгари суришда ҳуқуқшунослар ҳамда 
уларни ижтимоий-иқтисодий жиҳатдан 
асослаш учун иқтисодчиларнинг ўрни 
алоҳида аҳамиятга эга.

Бундан ташқари, социологлар ёрда-
мида соҳадаги дастурлар самарадор-
лигини мунтазам баҳолаш ва кейинги 
вазифаларни аниқлаш учун аҳолининг 
хулқ-атвори, нималарни афзал билиши, 
қаердан маълумот олишига ойдинлик 
киритилиши зарур. Бу борада аҳоли 
орасида махсус сўровнома ўтказилиши 
мақсадга мувофиқ.

Аҳоли саломатлигини яхшилаш учун 
юқумли бўлмаган касалликларнинг асо-
сий хавф омилларига қарши курашиш 
жуда муҳим. Зеро, таҳлиллар статисти-
каси унчалик қувонарли эмас. Мисол 

Иқтисодиёт тармоқлари бошқаруви-
даги креатив ёндашув туфайли вужудга 
келган технопарклар ҳудудий, илмий, 
технологик ва инновацион лойиҳаларни 
амалиётга татбиқ этувчи базадир. Маз-
кур мажмуалар учун молиявий, солиқ, 
маъмурий ва ташқи савдо имтиёзлари 
қўлланилади. Сўнгги вақтларда юрти-
мизда улар фаолиятини янада такомил-
лаштириш борасида муҳим чора-тад-
бирлар кўрилмоқда. Илмий-тадқиқот 
институтлари, саноат объектлари, биз-
нес марказлари, кўргазма майдонлари, 
таълим муассасалари, шунингдек, хиз-
мат кўрсатиш объектларини ўз ичига 
оладиган мураккаб мажмуа ҳаётимизда 
оддий ҳолга айланди. “Замонавий илм-
фан шаҳарлари” деб ҳам номланадиган 
бундай маскан янги технологияларни 
жорий этиш учун нафақат қулай плат-
форма, балки йирик лойиҳалар майдо-
ни сифатида импорт ўрнини босувчи 
маҳсулотлар тайёрлаш имконини бер-
моқда. 

Давлатимиз раҳбарининг 2022 йил 
28 январдаги фармонида Нукус, Бухо-
ро, Жиззах ва Наманган шаҳарларида 
замонавий инфратузилмага эга техно-
парклар қуриш назарда тутилган.

Нукус ёшлар технопаркида иқтидор-
ли ёшларни қўллаб-қувватлаш, инно-
вацион тадбиркорлик фаолиятига кенг 
жалб қилиш, таклиф қилинган стартап 
лойиҳаларни ривожлантириш борасида 
зарур шароитлар ятратилган. Ёшлар-
нинг кўникмаларини шакллантириш ва 
иқтидорини рўёбга чиқариш, янги иш 
ўринлари яратишга қаратилган мажмуа-
да компьютер саводхонлиги, график ди-
зайн, робототехника, 3D моделлашти-
риш, акселерация каби 9 йўналишда 
ёш йигит-қизларни ўқитиш имконияти 
мавжуд. Ўқув курслари битирувчилари-
нинг ғоялари стартап шаклига келтири-
либ, ишлаб чиқаришга татбиқ этилади. 
 Эътиборли жиҳати, яшил технология-
ларга асосланган мазкур лойиҳалар 
Европа давлатларининг сертификатига 
ҳам сазовор бўлган.

Давлатимиз раҳбари жорий йил 30 
март куни Қорақалпоғистонга ташрифи 
чоғида Нукус ёшлар технопарки аъзо-
лари томонидан амалга оширилаёт-
ган лойиҳалар билан танишиб, уларни 
молиявий қўллаб-қувватлаш, амали-
ётга кенгроқ жорий этиш кераклигини 
таъкид лаган эди. 

Микроскопик ўсимликлар 
билан сувни тозалаш

Оқова сувни тозалаш ва қайта 
ишлаш бугуннинг долзарб масалала-
ридан бири. Технопарк аъзоси Севара 
Рустамова сувда ўсадиган, кўзга кўрин-
майдиган микроскопик ўсимликлар 
ёрдамида сувни тозалаш лойиҳасини 
ишлаб чиқди. 

— Лойиҳам доирасида оқова сув ҳав-
залари сувини тозалаб, қайта ишлатиш 
ва бу ерда чорвачилик, балиқчилик хў-
жаликлари учун ем-ҳашак тайёрлашни 
йўлга қўйишни режалаштирганман, — 
дейди С.Рустамова. —  Президентимиз 
суҳбат чоғида лойиҳаларимни амали-
ётга жорий этишда ёрдам кўрсатишини 
айтган эди. Шундай бўлди ҳам. Июль 
ойида лойиҳам Инновацион ривожла-
ниш агентлиги ва ташаббускор томо-
нидан молиялаштирилди. Бу мен учун 
мотивация, илмий ишларимни давом 

учун, Ўзбекистон нотўғри овқатланиш 
туфайли юрак-қон томир касалликла-
ридан вафот этиш кўрсаткичи бўйича 
Жаҳон соғлиқни сақлаш ташкилоти Ев-
ропа минтақасининг 51 мамлакати ора-
сида юқори ўринлардан бирини эгал-
лайди.

Юқумли бўлмаган касалликлар юр-
тимиз аҳолисининг катта ёшдаги (30-69 
ёш) қатлами орасидаги барча барвақт 
ўлимнинг тўртдан уч қисми (75,6 фоиз)
ни ташкил қилади. Бунга, асосан, қон ай-
ланиш тизими хасталиклари, юрак-қон 
томир етишмовчилиги, юқори қон боси-
ми ва асоратлари (миокард инфаркти, 
мия инсульти), хавфли ўсмалар, қандли 
диабетнинг иккинчи тури ва нафас олиш 
аъзоларининг сурункали касалликлари 
сабаб бўлган.

тиклаш, ҳар бир туман, шаҳар бўлинма-
ларида соғлом турмуш тарзини шакл-
лантириш бўйича малакали услубиятчи 
врачлар ва тиббиёт статистикаси бўйича 
мутахассислар фаолиятини таъминлаш 
каби масалалар ҳал этилиши лозим.

Бу муаммоларнинг муайян ечимла-
ри ҳукуматнинг 2024-2026 йилларда 
соғлом турмуш тарзини шакллантириш, 
тўғри овқатланишни тизимли тарғиб қи-
лиш ва оммалаштириш дастури лойи-
ҳаси ва тегишли бошқа дастурларда 
ўз аксини топади. Дастур қисқа ва ўрта 
муддатдаги вазифаларни белгилаб, бир 
қанча йўналишларни ўз ичига олади. 
Тўғри овқатланиш ва соғлом турмуш 
тарзини шакллантириш соҳасида қонун-
чиликни такомиллаштириш, оммавий 
ахборот воситалари ва интернет орқали 
оммавий профилактика юритиш, аҳоли 
орасида, жумладан, турли жамоаларда 
соғлом муҳит яратиш бўйича чора-тад-

бирлар кўриш, оила даражасида тиб-
бий маданиятни ошириш, туман 

ва шаҳарларда соғлом турмуш 
тарзини шакллантириш учун 

шарт-шароит яратиш, юқумли 
бўлмаган касалликларнинг 
олдини олишда тиббий ёр-
дамни такомиллаштириш 
шулар жумласидан. 

Ҳар бир йўналиш 
бўйи ча самарали чора- 
тадбирлар режаси белги-
ланиши кўзда тутилган. 
Хусусан, ҳукуматнинг 
таълим муассасалари-
да болалар ва ёшлар 
учун тавсия этилмайди-

ган маҳсулотлар, жум-
ладан, таркибида шакар, 

туз, трансёғ миқдори юқори 
бўлган озиқ-овқат маҳсулот-

лари, таъм ва ранг берувчи қў-
шимчалар рўйхатини тасдиқлаш, 

ширин ичимликлар рекламасига 
чеклов белгилашга қаратилган қонун 

лойиҳасини ишлаб чиқиш, аҳоли ора-
сида сабзавотларни истеъмол қилиш 
кўникмасини ҳосил қилиш мақсадида 
умумий овқатланиш масканларида саб-
завотдан тайёрланган салат тақдим 
этишни (мижоз буюртмасидан қатъи 
назар) ҳамда столга туздон қўйилмас-
лигини (туздон истеъмолчининг илти-
мосига кўра етказилади) белгиловчи 
қарори лойиҳасини ишлаб чиқиш кўзда 
тутиляпти. Келажак авлод саломатли-
ги, аҳоли генофонди ва атроф-муҳитни 
янги тамаки ва никотин маҳсулотла-
ридан (тамакини қиздириш тизими ва 
никотин етказиб беришнинг электрон 
тизими, жумладан, электрон сигарета) 
ҳимоя қилиш учун Ўзбекистон ҳудудига 
ушбу маҳсулотларни олиб кириш ва ре-
ализация қилишни тақиқлашни назарда 
тутувчи қонун лойиҳасини ишлаб чиқиш 
режалаштирилган.

Иш жойларида ходимларнинг жисмо-
ний фаоллик билан шуғулланиши ва 
тўғри овқатланиши учун зарур шарт-ша-
роит яратиш даркор. Ортиқча вазн, се-
мизлик, юқори қон босими, диабетолди 
ҳолатидаги шахсларнинг ўз соғлиғини 
мустақил баҳолаши учун чат-бот ишлаб 
чиқиш, семизлик, қандли диабет, ар-
териал гипертония, юрак-қон томир 
касаллик ларининг олдини олиш ва 
тўғри овқатланиш бўйича мобиль илова 
ишлаб чиқиш турли касалликларнинг 
олдини олишга ёрдам беради.

Янги фармонда илғор хорижий таж-
риба асосида “Аҳоли саломатлиги — 
2030” миллий стратегиясини ишлаб 
чиқиш кўзда тутилган. Фуқароларнинг 
соғлом турмуш тарзини шакллантириш, 
тўғри овқатланиши ва жисмоний фаол-
лигини қўллаб-қувватлаш унинг асосий 
йўналишларидан бири этиб белгилан-
ган. Бинобарин, миллий стратегияда 
жаҳон тажрибасидан келиб чиққан ҳол-
да, хулқ-атвор ва биологик хавф омил-
лари даражасини камайтириш/кўпайи-
шига йўл қўймаслик, юқумли бўлмаган 
касалликларни эрта аниқлаш кўрсатки-
чини ошириш ёки тарқалиш кўламини 
камайтириш/кўпайишига йўл қўймас-
лик, барвақт ўлимни (30-69 ёш ораси-
да) камайтириш каби мақсадли кўр-
саткичлар ҳамда асосий йўналишлар 
белгиланади.

Бу мақсадли кўрсаткич ва устувор 
йўналишлар асосида эса қисқа ва ўрта 
муддатли дастурлар ишлаб чиқила-
ди. Миллий стратегиянинг амал қилиш 
муддати тугаганидан сўнг соғлом тур-
муш тарзини шакллантириш, юқумли 
бўлмаган касалликлар профилактикаси 
соҳасида бажарилган ишлар таҳлил қи-
линади. Мақсадли кўрсаткичларга эри-
шилгани ёки эришилмагани сарҳисоб 
этилади. Қилинган ишларнинг самара-
дорлиги баҳоланади ва далиллар асо-
сида келгуси вазифалар белгиланади.

Бундай ёндашув соғлом турмуш 
тарзини шакллантириш, юқумли бўл-
маган касалликлар профилактикасини 
далилларга асосланган ҳолда тизимли 
бошқариш ва вазиятни яхшилашга қа-
ратилган қарорларнинг самарадорли-
гини таъминлайди.

эттириш учун катта куч берди. Лойиҳа 
доирасида хлорелла, пистия, ряска ва 
бошқа сув ўсимликларини етиштириш 
мўлжалланган. Биргина хлорелланинг 
сувли эритмасидаги биомасса миқдо-
ри 60 фоиздан юқори, шунингдек, кўп 
миқдорда минерал ва витаминлардан 
иборат. Биологик тозалаш, ёпиқ экоти-
зимларда ҳавони қайта тиклаш ва сув 
ифлосланишига тўсқинлик қилувчи фо-
тосинтез жараёнларида кенг қўллани-
лади. Хлорелла асосида яратилган пре-
парат чорва озуқасига қўшилса, гўшт ва 
сут маҳсулдорлигини оширади.

Тадқиқотчининг айтишича, микрос-
копик ўсимлик — хлорелла ёрдами-
да тупроқ унумдорлигини ошириш ва 
заҳарли кимёвий элементлар ҳамда 
зараркунандалар кўпайишининг олдини 
олиш мумкин. Шунингдек, сув ўсимлиги 
қишлоқ хўжалиги экинларини етишти-
ришда органик биостимулятор вазифа-
сини ҳам ўтайди. 

Инновацион технопаркларнинг вази-
фаларидан бири бизнес инкубаторлар 
ва тажриба майдончалари ишини таш-
кил этиш, уларга молиявий, маркетинг, 
юридик ва консалтинг хизматлари кўр-
сатишда  кўмаклашишдан иборат. Шу 
жиҳати билан ҳам бундай мажмуалар 
ташаббускор ёшлар томонидан таклиф 
қилинган стартап лойиҳаларни ривож-
лантириш учун энг самарали майдон 
вазифасини ўтамоқда.

Фаолият бошлаганига бир йил бўл-
ган технопаркда 3 мингдан ортиқ ёш 
турли йўналишлар бўйича қамраб олин-
ган. Курсларни муваффақиятли битир-
ган ўқувчилар иш билан таъминланади. 

Органик қишлоқ хўжалиги 
— жаҳон тренди

Озиқ-овқат хавфсизлиги тушунчаси 
аҳоли эҳтиёжини физиологик меъёр-
ларга мос равишда истеъмол товар-
лари билан таъминлашни назарда 
тутади. Таҳлилларга кўра, кейинги йил-
ларда жаҳонда озиқ-овқат маҳсулотла-
ри ишлаб чиқариш ҳажми ўсиши аҳоли 
сони ва эҳтиёжлари ўсишидан ортда 
қолмоқда. Шунингдек, озиқ-овқат сифа-
тига талаблар қамрови ҳам ошиб бор-
моқда. Органик қишлоқ хўжалиги жаҳон 
тренди ҳисобланади. Айни пайтда дунё-
нинг 179 мамлакатида органик қишлоқ 
хўжалиги ривожланмоқда. Экологик 
тоза маҳсулотнинг илмий синоними 
бўлган органик маҳсулотлар сирасига 

қўшимча минерал ўғитларсиз, заҳарли 
кимёвий моддаларсиз ва бошқа техно-
ген таъсирларсиз маҳсулот етиштириш 
ёки табиий тоза хомашёлардан олин-
ган, замонавий технологиялар асосида 
етиштирилган маҳсулотлар киради. 

Технопаркда фаолият юритаётган 
“Биогумус фарм” корхонасида қуритил-
ган органик помидор ишлаб чиқариш 
йўлга қўйилган. 

— Стартап лойиҳа доирасида 60 
дан ортиқ ёш иш билан таъминланган, 
— дейди корхона раҳбари Шерзод Ния-
зимбетов. — “Биогумус фарм” Марказий 
Осиёда органик қуритилган помидор 
ишлаб чиқарувчиларнинг энг йирикла-
ридан. Ҳозирги пайтда Италия, Фран-
ция, Германия ва Сан-Маринога маҳсу-
лот экспорт қиляпмиз. Корхонамизнинг 
йиллик айланма маблағи 4 миллиард 
сўмдан ортиқ. Ишлаб чиқариш қуввати 
йилига 100 тоннани ташкил этиб, асо-
сан, экспортга йўналтирилган. 

Мазкур лойиҳа органик помидор 
етиштириш, йиғиш, ювиш, қайта ишлаш, 
қуритиш, қадоқлаш, сақлаш ва Европага 
экспорт қилиш билан боғлиқ барча жа-
раённи ўз ичига олади. Шунингдек, Ита-
лиядан олиб келинган помидор уруғи 
иқлим шароитимизга мослаштирилди.  

Ёшлар технопаркида Орол денги-
зининг қурғоқчил ҳудудида уруғчилик 
плантациясини ташкил этиш бўйича 
умумий қиймати 955 миллион сўмлик 

лойиҳа ҳам амалга оширилмоқда. Бу 
денгизнинг қуриган тубидаги ерлардан 
фойдаланиш, сувни тежаш ҳамда тузни 
камайтиришга хизмат қилади. Рақамли 
босмахона савдо автомати эса одам 
гавжум жойларда ўз-ўзига хизмат кўрса-
тиш ва навбатларнинг олдини олишни 
таъминлайди.  

Технопарк биносида хизмат кўрса-
тиш ва ишлаб чиқариш майдони мав-
жуд бўлиб, лазерли кесиш, қаттиқ жисм-
ларни қайта ишлаш, пресслаш ҳамда 
универсал бурғилаш ускуналари билан 
жиҳозланган. Корхоналар ҳамда саноат 
зоналари учун қаттиқ жисмларга қай-
та ишлов бериш ва ишлаб чиқаришда 
зарур бўлган маҳсулотлар тайёрлаш 
бўйи ча хизмат кўрсатилади. 

Ҳозир юртимизда 6 та ёшлар техно-
парки фаолият юритмоқда. Уларда қа-
рийб 10 минг 300 ёш қамраб олинган. 
Жорий йил якунига қадар яна олтитаси 
очилиши режалаштирилган. Ҳудудлар-
да ёш ихтирочи олимларнинг ғоялари-
ни бизнес моделга айлантириш, бизнес 
бошқарувига кўмак бериш ва тадбир-
корлик салоҳиятини ошириш мақсадида 
ёшлар технопаркларида “InnoX” бизнес 
инкубатор дастурлари ҳам ташкил этил-
ган.  

Айни пайтда бу каби марказлар ҳи-
собига инноватор, дастурчи, ихтирочи 
йигит-қизлар сафи кенгаймоқда. Стар-
тап лойиҳаларни амалга оширишга 
кўмаклашадиган технопарклар ёшлар-
ни аввал ўқитиб, зарур билимлар бе-
рилгач, истиқболли лойиҳаларини 
молиялаштириш, тайёр маҳсулотга 
айлантириб, бозорга чиқаришида кў-
маклашмоқда. Улар яратган замонавий 
қурилма, лойиҳалар ишлаб чиқаришга 
жорий қилиниб, нафақат юртимиз, шу-
нингдек, хориж бозорларидан ҳам жой 
оляпти. 

Феруза ЖЎРАЕВА,
“Янги Ўзбекистон” мухбири

Янгича ёндашувлар

УЗО£ УМР К¤РАЙ 
ДЕСАНГИЗ...

Нодира АЛИХОНОВА,
тиббиёт фанлари доктори

ЗАМОНАВИЙ ИЛМ-ФАН
шаµарлари

ишлаб чиқариш, меҳнат ва савдо бозорлари интеграцияси, 
хомашё ўрнини босувчи воситалар ва таннархга таъсир 
этувчи бошқа омилларни топиш борасида шиддатли рақобат 
авж олмоқда. Ривожланган давлатлар мисолида кўриш 
мумкинки, ихтирочилик ишланмалари, рационализаторлик 
йўналишларига салмоқли сармоя киритиш орқали юксак 
натижаларга эришиш мумкин. Мамлакатимиз саноати 
ривожида ҳам айни жиҳат муҳим омил бўлмоқда.

давлатимиз раҳбарининг яқинда эълон қилинган “соғлиқни 
сақлаш вазирлиги фаолиятини янада такомиллаштириш чора-
тадбирлари тўғрисида”ги фармонида аҳолининг соғлом турмуш 
тарзини қўллаб-қувватлаш ва жисмоний фаоллигини ошириш 
марказини саломатлик ва стратегик ривожланиш институти 
сифатида қайта ташкил этиш кўзда тутилган. Шу ўринда савол 
туғилиши табиий: хўш, бунга қандай зарурат бор эди?

Технопарклар ¢ояни бизнес моделга 
айлантириш имконини бермо¿да

Жаҳон соғлиқни сақлаш ташкилоти 
маълумотларига кўра, хавф омилларига 
қарши кураш ва кўрсатилаётган тиббий 
хизмат сифатини ошириш ёрдамида 31 
фоиз ҳолатда бу хасталиклар туфай-
ли юз берган барвақт ўлимнинг олдини 
олиш мумкин. 

Шу ўринда хавф омилларининг мам-
лакатимиз миқёсидаги кўрсаткичига 
тўхталсак. Унга кўра, 18-69 ёшдаги аҳо-
лининг 16,5 фоизи (ҳар 6 нафардан 1 
нафари), жумладан, эркакларнинг 32,9 
фоизи (ҳар 10 нафардан 3 нафари) та-
маки чекади; 4,7 фоизи (ҳар 20 нафар-
дан 1 нафари), хусусан, эркакларнинг 
8,7 фоизи (ҳар 12 нафардан 1 нафари) 
алкоголь истеъмол қилади.

Дунёда ортиқча вазн ва семизлик-
ка эга аҳоли улуши ўсиб бормоқда. Ўз-
бекистон ҳам бу тенденциядан четда 
эмас, бу борадаги кўрсаткич 2014-2019 
йилларда 50,1 фоиздан 56,4 фоизгача 
ошган. Мазкур ҳолат қандли диабетнинг 
иккинчи турига чалинганлар сони ўсиши-
га сабаб бўлади.

Халқаро диабет федерацияси маъ-
лумотларига кўра, 2009-2021 йилларда 
Ўзбекистоннинг катта ёшдаги аҳолиси 
орасида қандли диабет тарқалганлик 
даражаси 4 фоиздан 6,3 фоизга ошган. 
Ваҳоланки, тиббиёт муассасалари рас-
ман 1,7 фоиз катта ёшли аҳолини ушбу 
касаллик билан рўйхатга олган. Бемор-
ларни кеч рўйхатга олиш ёки умуман 
олмаслик, даволаш чора-тадбирлари ўз 
вақтида амалга оширилмаслиги касал-
лик асоратларининг кенг тарқалишига, 
ногиронлик ва барвақт ўлимнинг ўсиши-
га олиб келади.

Фармонда айни вақтда долзарб бўл-
ган Саломатлик ва стратегик ривожла-
ниш институтини ташкил этиш ва унинг 
ҳудудий бўлинмалари ходимлари меҳна-
тига яраша ҳақ тўлаш, моддий рағбат-
лантириш масаласи ўз ечимини топди. 
Лекин институтнинг юқумли бўлмаган 
касалликлар хавф омилларига қарши 
курашни кучайтириш ва тиббиёт статис-
тикасини такомиллаштириш вазифала-
рини тўлақонли бажариши учун соғлиқни 
сақлаш тизимининг шу соҳалардаги мав-
жуд тузилмалари ва штатларини қайта 
кўриб чиқиш, қисқартилган штатларни 

санъат

— бизнинг фарғонада ҳар битта 
одамнинг лақаби бор, — дедилар устоз 
“жабр Кўрган бир сен Эмас” дегандеК 
 жилмайиб. — Хўш, нима учун лақаб 
қў йиш одати пайдо бўлган? ўзинг 
ўйлаб Кўр, ота-боболаримиз жуда 
зуККо ва ақлли бўлган. чойХонада, 
улфатчилиКда, тўйларда ўтирганда 
одамлар фисқу фасод ҳар Хил гапларни 
Ковлаб гапиргандан Кўра, бир-бирининг 
лақабига ишора қилиб айтолмаган 
гапларини гапириб ҳазиллашиб 
ўтирсин дейишган-да...Ўтмиш ва бугунимиз 

акс этган “саҳналар”
Кўҳна Марғилон. 1962 йиллар чама-

си... Таърифлардагидек, “қуёшли ўлка-
нинг ёруғ бир куни”да граммафондан та-
ралаётган дилга яқин ашула оҳанглари 
барча санъат шинавандаларини “Аския 
кечаси”га чорламоқда: “Кў-кар-дии ча-
ман гул-узо-рим қа-нии...”. Гўёки, Катта 
Фарғона каналининг зилол сувлари ҳам 
ана шу қувончли хабардан, тараддуддан 
мавжланиб, ташриф буюриши кутила-
ётган азиз меҳмонлар исмини такрор-
лаётгандек: Ўзбекистон халқ ҳофизи 
Жўрахон Султонов, моҳир созанда ва 
бастакор Ғанижон Тошматов, андижон-
лик сўз усталари Абдулҳай Қозоқов ва 
Раҳмонқул Умаровлар, қўқонлик аския-
чилар Одил Норматов, Ғойиб Тошматов, 
Муҳсин Аминов ва Муҳиддин Дарвешов-
лар...

Мажнунтоллар остидаги супаларга 
жойлар ҳозирланиб, паловхонтўра дам-
ланмоқда. Тўрқовоқлардаги беданалар 
сайроғидан диллар маст... Ва ниҳоят... 
Аския кечасини Ўзбекистон халқ артисти 
Жўрахон Султонов “Ашула” пайрови би-
лан бошлаб берди: 

— Ғойиб тоға, туппа-тузук кетмон чо-
падиган йигитсизу... ўзингизни салқинга 
қўйиб, кампир-хотинларни далага чиқа-
риб, шийпонда ашула қилиб ётармишсиз 
“Онам дерман” деб...

— Ҳа, нима қилайлик, ҳофиз, энди 
кексайиб қолдик. Мана Абдулҳайни қа-
ранг, билаги кучга тўлган, айни гуллаган 
чоғи... далага чиқиб меҳнат қилаётган 
одамларни кўриб, виждони қийналса 
бўларди “На инсонман, на ҳайвонман”, 
деб...

—  Одил ака, сиз ҳам кейинги пайт-
ларда жуда устаси фаранг бригадир 
бўлиб кетяпсиз. Иккита комиссия келса 
ваҳимага тушиб ўлиб қоласизу яна бу 
ёққа келиб мақтанасиз “Индамади” деб...

Бугунги Марғилон. 2021 йил 28 сен-
тябрь. Ўзбекистон Президенти Шавкат 
Мирзиёев улуғ санъаткорларнинг ном-
ларини абадийлаштириш мақсадида 
Марғилон шаҳар боғи ҳудудида уларнинг 
бюстлари ўрнатилиб, “Санъаткорлар 
боғи” барпо этилишини маълум қилди. 
Бу хабар юртимиздаги кўҳна меросимиз-
га, миллий қадрият ва анъаналаримиз-
га бефарқ бўлмаган барча инсонларни 
тўлқинлантириб юборди. Яна гўзал во-
дий боғларида аския кечалари тез-тез 
ташкил қилина бошлади. 

Саҳнага Ўзбекистонда хизмат кўрсат-
ган маданият ходими Муҳаммадсиддиқ 
Шераев ва унинг шогирдлари Абдулла 
Акбаров, Ҳотамжон Ҳакимжонов, Ман-
суржон Охунов, Баҳодиржон Шокиров, 
Анваржон Неъматаминовлар кириб кел-
ганида йиғилганлар уларни ўринларидан 
туриб, давомли қарсаклар билан кутиб 
олди. 

— Ассалому алайкум, азиз меҳмон-
лар, — дейди Муҳаммадсиддиқ Шераев. 
— Мана, 2023 йил 17 июль куни Давлати-
миз раҳбарининг “Республикада миллий 
аския ва қизиқчилик санъатини янада ри-
вожлантириш чора-тадбирлари тўғриси-
да”ги қарори эълон қилинди. Ҳотамжон, 
Мансуржон, Баҳодиржон, закий халқи-
миз миллий қадриятларига, юксак санъ-
атига бундай эътибор бизга жуда катта 
илҳом бағишламоқда. Шундай эмасми...

— Албатта, устоз. Айниқса, мақом ва 
аския санъатини ривожлантириш бўйича 
чиройли қарорлар эълон қилиниб, хал-
қаро анжуманлар, танловлар ташкил қи-
линаётгани бизни қувонтиради. 

— Биласизларми, — дейди Муҳам-
мадсиддиқ Шераев аския шинаванда-
ларига юзланиб. — Мумтоз қўшиқлари-
мизни, аския санъати дурдоналарини 
эшитганимда ота-боболаримизнинг бир 
гапи эсимга тушади: “Қайси одамнинг 
қалбида дарди бўлса, бундай ашулалар-
ни, аскияларни эшитганида “дооод” деб 
юборади”. Мен 2021 йилдан бери ичимга 
сиғмай хурсанд бўлиб юрган эдим. Дав-
латимиз раҳбари Фарғонага ташриф 
буюрганида Аския марказини очиб бе-
раман, дегандилар. Мана, ҳозирги кунда 
республикамизда нафақат Ўзбек миллий 
мақом санъати, Республика бахшичилик 
санъати марказлари, балки Республика 
аския ва қизиқчилик санъати маркази 
ҳам фаолият олиб бормоқда. 

— Устоз, биз бу кунларни қанчалар 
орзиқиб кутганмиз, — дейди шогирдлар. 
— Мана, Фарғона санъат коллежида 
аския мактаби очилди. Устозларимиздан 
ўрганган бор маҳоратимизни болаларга 
ўргатяпмиз. Келинг, устоз, энг улуғ ва энг 
азиз байрамимиз шодиёналари бошлан-
ган шундай онларда кечамизни “Ашула” 
пайрови билан бошлайлик!

— Эҳ, нимасини айтасиз, замона-
мизда бўлаётган ишларни кўриб туриб 
бир қўшиқни бошлагим келяпти-да, “Бу 
кунларга етганлар бор, етмаганлар бор” 
деб... 

— Оҳ-оҳ, ўзиям бугунги файзни, мана 
шу даврага йиғилган отахону онахонла-
римизни, паҳлавон йигитлару гўзал қиз-
ларни кўриб туриб “Шунча бўлурми, ҳай-
ҳай” дегингиз келяпти-я, устоз, — дейди 
Ҳотамбой Ҳакимжонов лутф кўрсатиб...

Даврани олтиариқлик сўз устаси 
 Абдулла Акбаров ҳар доимгидек “қит-
мирлик” билан илиб кетди:

— Устоз, мен доим шогирдларингиз-
га айтаманки, “Ашула айтадиган бўл-
саларинг устоздан ўрнак олиб мумтоз 
қўшиқлардан айтинглар, фонограммани 
қўйволиб битта сўзни йигирма марта қай-
тарадиган бўлсаларинг зукко шинаван-
далар дарҳол дашном беради “Бўлди-е, 
“Қилпиллама”, деб...

 Мақоламизнинг худди мана шу жойи-
га фонограммага ёзиб олинган кулги 
овозларию қарсакларни қўйишимиз 
шарт эмас, чунки бу ҳозиржавобликдан 
кейин томошабинлар санъаткорларни 
олқишларга кўмиб юборди.

Юсуфжон қизиқ тан 
берган ўтинчи чол 

ҳикояси
Халқ ижодида ўзига хос ўрни бўл-

ган, хусусан, Фарғона водийсида кенг 
тарқалган аскияга болалигимиздан меҳр 
қўйганмиз. Тўйлар, сайил ва томошалар 
аскиясиз ўтмасди. “Гулмисиз, райҳонми-
сиз, жамбилмисиз?” деб бошланадиган 
икки гуруҳнинг тараф-тараф баҳси, сўз 
ўйинларию қизиқ-қизиқ ҳангомаларидан 
юракдан отилиб чиққан қаҳ-қаҳали дав-
раларнинг файзи бошқача-да...

— Ана шундай файзли давралар-
нинг бирида устозимиз Юсуфжон қизиқ 
Шакаржонов бизга насиҳат қилиб бир 
ҳаё тий латифани айтиб берган, — дей-
ди Муҳаммадсиддиқ Шераев. — Устоз  
5-6 та ошналари билан кўчада ҳангома-
лашиб турса, эшакаравага ўтин юкла-
ган бир чол келиб қолибди. “Уста бува, 
ўтинингиз қанчадан энди?” деб сўрабди 

Юсуфжон қизиқ. “Атиги бир танга, яъни 
йигирма тийин, қиммат эмас”, дебди чол. 
Шунда устозимиз “Ие, бува, эшакара-
васи биланми?” дебди атай... Бу гапдан 
кейин бир оз жаҳли чиққан ўтинчи “Йўқ, 
эшшаксиз, Юсуфжон!” деб кетиб қолган 
экан. Аввалига бу жавобни атрофидаги 
шериклари унча англамабди. Устоз қай-
тадан ўтинчи билан бўлган суҳбатни ай-
тиб бергач, роса кулишган ва оддийгина 
чолнинг заковатига тан беришган экан. 
Юсуфжон қизиқ ушбу латифани шогирд-
ларига айтиб бўлгач, “Ҳеч қачон зўрман 
деб кибрга берилманг, ҳамиша саҳнада 
кутилмаган аскияларга тайёр туринг. 
Оддий халқ ичидан чиққан одам ҳам зўр 
жавоб бериб мот қилиб қўйиши мумкин”, 
дея тайинлаган эди. 

Устозларнинг ўзига хос сабоқла-
ри ҳақида гап кетганида Абулқосим 
 Тўйчиевнинг набираси Сарвар Тўйчиев 
айтиб берган мана бу воқеани ҳам келти-
риб ўтишни жоиз билдик: 

— Бобом билан бозордан қайтаёт-
ганимизда такси тўхтатди. Кейин устоз-
лариникига бирма-бир кириб бозордан 
олган нарсаларимизни улашиб чиқдик. 
Ва ниҳоят, машина эшигимиз тагига ке-
либ тўхтади. Бобом у ёқларини ковла-
ди, бу ёқларини ковлади охири костюм-
ларининг чўнтагидан камроқ пул топиб 
 шофёрга узатди. Роса айланиб келгани-
миз учун шофёр ҳайрон бўлиб “Шунча 
юрдигу, отахон, бу каму, каму”, деса, бо-
бом сира ўзларини бузмай “Тебе, тебе” 
дедилар. Ўшанда шофёр ўзини тутол-
май кулиб юборган ва бобомнинг ҳозир-
жавоблигидан завқланиб биздан рози 
бўлиб кетган эди.

“Америка” сўзи 
ўзбекчадан олинганми?
Абулқосим Тўйчиев билан боғлиқ бу 

латифани эшитгач, Абдулла Акбаров-
нинг ҳам бир латифаси эсига тушиб кет-
ди. Қани, эшитайлик-чи...

— Бизнинг тилимизга чет эллардан 
кўп сўзлар кириб келгани каби чет эл-
ликлар ҳам бизнинг кўп сўзларимизни 
ўзлаштириб олган, — дейди Абдулла 
қизиқ. — Масалан, Америка сўзи ҳам 
ўзбекча сўздан олинган. Христофор Ко-
лумбдан олдин Абу Райҳон Беруний бо-
бомиз: “Ана шу океаннинг орқасида бир 
қуруқлик бор”, деганидан кейин бизнинг 
қадимий ўзбеклар ўша томонларга бо-
риб, ёввойи ҳиндуларга яшашни ўргат-
ган. Христофор Колумб бундай бориб қа-
раса... дўппиларди кийвоган, пичақларди 
тақвоган битта ўзбек ҳиндуларни бошқа-
риб юрганмиш. Колумб ҳайрон бўлиб 
ҳиндулардан “ким бу?” деб сўраганда 
ҳиндулар “Амир ака”, деган-да... Кейин 
ўша Христофор Колумб орқага қайтиб 
келаётса яна икки нафар ўзбек айланиб 
юрган экан. Колумб улардан: “Бу қанақа 
жой?” деб сўраганида, “Сен гапир!” деган 
улар бир-бирига ташлаб. Шундан кейин 
Христофор Колумб: “Ҳа, бу ер Сингапур 
экан”, деган, ишановринг... 

 Қолаверса, анави “калькулятор” сўзи-
ям ўзбекчадан келиб чиққан-да... Жаҳон 
олимлари йиғилволиб “Электрон ҳисоб-
лаш машинасини яратамиз” деб ўйла-
ниб ўтирганда олимларнинг ичида ўзбек 
олими бўлган. У жуда ақлли бўлгани учун 
кал бўлган-да... Ўша олим бошқа олим-
лардан олдинроқ ЭҲМни яратиб қўйиб 

бошқа олимларга қараб тиржайиб ўтира-
верган. Кейин қолган олимлар унга қараб 
“Кал кулаётир, биздан олдин кашф қилиб 
қўйди-ёв”, дейишган.

Энди... футболдаги “абсайт” сўзи ҳам 
ўзбекчадан келиб чиққанини айтиб қўй-
сам... Инглизлар Ўзбекистонга келганида 
бизнинг ўзбек йигитлари футбол ўйнаб 
юришган бўлган. Футболчиларнинг ичи-
да эпчил, чаққон ҳужумчи бўлган. Унинг 
оти Абдусаид бўлган. Ўша йигитнинг 
тўпдан олдинга тушиб нариги дарвоза-
нинг олдига бориб олаверадиган одати 
бўлган. Шу боис, судья “Қайт, Абдусайид, 
қайт”, деяверган. Буни эшитган инглиз-
лар “Ҳа, ўйиндан ташқари ҳолат бўлса, 
“абсайт” бўларакан”, деган. “Аут” сўзи 
ҳам ўзбекчадан келиб чиққан. Тўп чизиқ-
дан нарига ўтиб кетганида судья чеккада 
турган болага қараб, “об ўт”, деган. 

Абдулла қизиқнинг бу латифалари 
 Ўзбекистон халқ артисти Эргаш Каримов-
нинг мана бу гапларини ёдимизга солди: 
“Ўзингиздан қолар гап йўқ. Абдуллажон 
ўсиб улғайган Олтиариқ турпу бодринги 
билан ном қозонган. Олтиариққа бориб 
қолсангиз, қаёққа қараманг ҳали турпу... 
ҳали бодринг... яна турп... яна бодринг... 
томорқаларни қўйинг, симёғочгача турпу 
мўригача бодринг... олтиариқликлар бу 
маҳсулотларни бутун ўзимизнинг юрти-
мизу қўшни республикаларда машҳур 
қилиб улгурган. Абдуллажоннинг ўзига 
ўхшаган қитмир қаҳрамонлари эса унинг 
бир латифасида айтилганидек, бодрингу 
турпини космосда пуллаб юрганимиш. 
Бу ҳақда радио, телевизор гапирса га-
зета журнал ёзса, ишонмайсиз. Лекин 
қизиқчининг ўзи гапириб берганда ўйлаб 
қоласиз. Кулги ва сўз санъатида ўз сўзи 
ва йўлини топиш, узоқни кўзлаш деган-
лари мана шу-да!”

Лақаб деганлари бежиз 
қўйилмас экан-да...

Мабодо сиз аскиячилар даврасига 
ярмидан қўшилиб қолсангиз, уларнинг 
баъзи қочиримлари ва ўхшатишлари-
га тушунмай қолишингиз табиий. Чун-
ки аскиячилар даврасидаги ҳазиллар 
кўпроқ одамларнинг лақабларига кўра 
айтилади, “нишонга олинади”. 

— Масалан, маҳаллангиздаги Соли-
бойни тўйга борганида ит талаб қолган 
бўлиши мумкин, — дейди Абдулла қизиқ 
Акбаров. — Шундан сўнг унга ошнолари, 
дўстлари “ит” деб лақаб қўйиб олишади. 
Ва қайси даврага кириб борса ит ҳақида-
ги аскиялар, ҳангомалар ўз-ўзидан бош-
ланиб кетаверади. Бир куни менга ҳам 
лақаб қўйиб олишгач, устозимиз Муҳам-
мадсиддиқ Шераевдан лақаб қўйиш ода-
ти қандай пайдо бўлгани, шу одатнинг 
қандай яхши томонлари борлиги ҳақида 
сўрадим.

— Бизнинг Фарғонада ҳар битта одам-
нинг лақаби бор, — дедилар устоз “жабр 
кўрган бир сен эмас” дегандек  жилмайиб. 
— Хўш, нима учун лақаб қў йиш одати 
пайдо бўлган? Ўзинг ўйлаб кўр, ота-бо-
боларимиз жуда зукко ва ақлли бўлган. 
Чойхонада, улфатчиликда, тўйларда 
ўтирганда одамлар фисқу фасод ҳар 
хил гапларни ковлаб  гапиргандан кўра, 

бир-бирининг лақабига ишора қилиб 
айтолмаган гапларини гапириб ҳазилла-
шиб ўтирсин дейишган-да...

Владимир Винокур:
“Бу санъатнинг талаби 

қаттиқ”
Маълумотларга кўра, “Аския кеча”ла-

рида бир неча ўн минггача одам йиғи-
лади. Ресторан, чойхона ва қаҳвахона-
ларда аскиячилар учун олдиндан жой 
ажратилиб, ҳатто овқатларгача буюртма 
бериб қўйилар экан. Пандемия даври-
да ҳам аския устаси, Муҳаммадсиддиқ 
Шераев ва унинг шогирлари Марғилон 
шаҳридаги “Мусиқий мақом ва аския” 
 театрида мунтазам равишда томоша-
бинларсиз концертлар ўтказиб турган. 

— Аския санъати фақатгина бизда — 
Фарғона водийсида ривожланган санъат 
тури эканлигини Россия халқ артисти 
Владимир Винокур ҳам тасдиқлаган. У 
бир куни “Водиллик келин” фильмидаги 
аскиячилар гурунги акс этган лавҳани 
кўриб қолибди. Ва ниҳоятда таъсирла-
ниб “Аския санъати доимий ҳозиржа-
вобликни талаб қиладиган фақатгина 
Фарғона водийсига хос бўлган беназир 
санъат эканидан яна бир бора ҳайратга 
тушдим. Айни пайтда аския санъатининг 
моҳир устаси Муҳаммадсиддиқ Шераев 
ўз шогирдларини тарбиялаётганидан 
мамнунман”, деб ёзибди нуфузли элек-
трон нашрларнинг бирида. Бу эътироф-
ни ўқиб роса хурсанд бўлдим. 

Муҳаммадсиддиқ Шераевнинг таъ-
кидлашича, ўз вақтида яна бир таниқли 
қизиқчи Аркадий Райкин Ўзбекистон халқ 
артисти Юсуфжон қизиқ Шакаржоновни 
ўзининг устози сифатида тан олган, ҳур-
мат қилган ва эъзозлаган. Ундан аския, 
миниатюра санъати сирларини ўрганган 
ва кейинчалик ўзи Сатира театрини оч-
ган. Совет киноси ва циркининг яна бир 
афсонаси Юрий Никулин эса аренада 
бирга ишлаганида уста Юсуф қизиқдан 
қизиқарли сабоқлар олганини фахр би-
лан эътироф этган. 

Асосий мақсад кулдириш 
эмас, тарбиялашдир

Бугун ёшлар ҳазил-мутойиба, масха-
рабоз ва аския устасининг фарқини бил-
яптими? Бу саволимизга Абдулла Акба-
ров шундай жавоб берди:

— Ҳазрат Алишер Навоий аския ва 
ҳазиллар ҳақида сўзлаганида қизиқчи-
лар сўзлаётган воқеликлар меъёридан 
чиқиб одамлар ахлоқига таъсир қила 
бош ладими бундай ҳолатдан кулиш эмас, 
йиғлаш кераклигини таъкидлаб ўтган. Ҳо-
зирги ёшларимиз аския илоҳий санъат 
эканини англаши керак. Бу жанр устаси 
тилнинг кенг имкониятларини — сўз ўйи-
ни, ҳазил, ташбеҳ, киноя, омонимлар ва 
муболағани мукаммал эгаллаши керак. 
Аския ҳар доим тайёргарликсиз саҳнага 

чорлайдиган санъат. Мавзу белгиландими 
— сиз ўша заҳотиёқ барчанинг кўз ўнгида 
ижод қила бошлайсиз. Бунинг учун сизнинг 
дунёқарашингиз кенг, билимингиз пойде-
вори жуда мустаҳкам бўлиши керак. 

Мана, айтайлик, саҳнада “Ўзбек халқ 
мақоллари” мавзуси белгиланди. Ўша 
заҳотиёқ халқ оғзаки ижоди борасидаги 
барча маълумотлар, тушунчаларингиз 
иш бера бошлайди.

* * *
абдулла қизиқ: Муҳаммадсиддиқ ака, 

шу Ҳотамбойингиздан озгина ранжиган 
жойим бор-да...

Муҳаммадсиддиқ шераев: Нимага? 
абдулла қизиқ: Чунки бу шогирдин-

гиз сиздан кўп насиҳатлар эшитади-ю, 
ҳеч айтганингизни қилмайди-да. шун-
дай пайтда халқимизнинг бир мақоли 
эсимга келади-да. “Яхши отга бир қам-
чи, ёмон отга минг қамчи”.

Муҳаммадсиддиқ шераев: абдул-
лажон, мен Ҳотамбойдан эмас, Баҳо-
диржондан хафаман. Бирон жойда 
ишламайди, оиласига майда-чуйда қи-
либ бермайди. Кўчада озгина ичиб унинг 
жиғига тегади, бунинг жиғига тегади. 
шунақа одамларга ота-бувамиз бекор-
га бир ажойиб мақоллар айтмаган-да: 
“оч баччағардан қоч баччағар”, деб...

Ҳотамбой Ҳакимжонов: Икковимиз-
дан хафа бўлманг, устоз, “Катта арава 
қайдан юрса, кичик арава ҳам шундан 
юрар”. 

Муҳаммадсиддиқ шераев: Э, ота- 
боболаримизнинг шундай ажойиб 
мақоллари борки, уларни бугунги кунда 
интернетдан ҳам тополмаймиз, тўғри-
ми, мен сизлардан хафа эмасман ҳам-
мангиз ажойиб шогирдсизлар — “Ўроқда 
йўқ, машоқда йўқ, хирмонда ҳозир”сиз-
лар-да...

* * *
— Устозимизнинг яна бир одатлари 

бор, — дейди Абдулла Акбаров. — Қайси 
даврага кириб борсак, энг аввало, ўша 
даврада аёллар кўпми ёки эркакларми 
шунга эътибор беринглар, деб тайинлай-
ди. Агар даврада аёллар ва болалар кўп 
бўлса, мавзулар ҳам шунга қараб белги-
ланади.

Қизиқчиликнинг 
ревизияси йўқ!

Оҳунжон қизиқнинг танишларидан 
бири кўчада ҳол-аҳвол сўради.

— Оҳунжон ака, ишларингиз қалай?
— Э ука, қалай нимаси, олтин!
— Ростдан-а?
— Ҳа-да! Қизиқчиликнинг ревизияси 

бўлмагандан кейин ёмон бўлармиди?
 Бироқ... сизни биров назорат қилма-

гани билан сўз устаси ўз номи билан сўз 
устаси-да... Демак, тинимсиз изланиши, 
китоб ўқиши, мақол ва шеър ёдлаши, 
керак бўлса кечаси билан ухламай ёзиб 
чиқиши талаб этилади. Абдулла қизиқ 
ҳам ушбу фикрларни тасдиқлаб шундай 
деди: 

— Мутолаа энг севимли машғулотим. 
Ўзбекистон Қаҳрамони, халқ шоири Эр-
кин Воҳидов айтганидек, “Ўзбек аскияни 
унутса, дўстона ҳазилларни эсдан чиқар-
са, Сўзнинг латофатини англамай қолса 
— бу фалокатдир!”. 

Эркин Воҳидов табиатига хос юмор 
туйғуси ижодига ҳам кўчган. Майин, бе-
озор кулги асарларини янада мароқли 
қилган. Мана, шоирнинг икки сатри:

Қалбга гар истарсан ором, 
бўл ёмон сўздан йироқ,

Карвалол ичмоқ керакмас, 
кар ва лол бўлмоқ керак.

Азиз газетхон, биз ҳам ушбу суҳбати-
миз хулосаси учун устоз шоиримизнинг 
мана шу мисраларини танладик: 

Истаймизки, қувноқ кулгининг 
Жарангига кўмилсин олам. 
Нега кулмас эртанги куннинг 
Ишқи билан яшаган одам. 
Истаймизки, қалбларимизни 
Чулғамасин ғам-қайғу бир зум. 
Бир нафас ҳам лабларимизни 
Тарк этмасин ёруғ табассум... 

Мухтасар 
ТОЖИМАМАТОВА,

“Янги Ўзбекистон” мухбири

